
जोधपुर-कोटा के गांवों 
में मतदान बहिष्कार

जूम न्यूज }जयपुर

राजस्थान की पंचायतीराज 
संस्थाओं में पहले चरण में गुरुवार 
को 16 जिला परिषदों और 104 
पंचायत समितियों में वोटिंग हुई। 
फलोदी पंचायत समिति की ढढू 
ग्राम पंचायत में मतदान के दौरान 
झगड़े में निर्दलीय प्रत्याशी मैना 
विश्नोई के पति हनुमान विश्नोई 
और एक अन्य युवक प्रकाश 
धतरवाल को पीट दिया। पुलिस 
घायलों को लेकर अस्पताल पहुंची 
और उनका इलाज कराया। घायल 
प्रकाश ने बताया- मैं मतदान करने 
गया था। इस दौरान 20-25 लोगों 

ने धारदार हथियार से हमला कर 
दिया। रानी पंचायत समिति के 
डूठारिया और सोजत के नेपावास 
गांव में लोगों ने मतदान का 
बहिष्कार किया। जोधपुर की ग्राम 
पंचायत मंगलसिंह नगर में लोगों ने 
ओबीसी आरक्षण को लेकर वोट 
देने से इनकार कर दिया। कोटा में 
इटावा की सिनोता ग्राम पंचायत के 
गांव चकटोडी टोडीखेड़ली के लोगों 
ने भी मतदान का बहिष्कार किया। 
बीकानेर में आडूरी ग्राम पंचायत के 
बूथ-19 पर लाइन में खड़ी वोटर 
अचानक तबीयत खराब होने से 
गिर गई। पहले चरण में 85 लाख 
7 हजार 306 वोटर ने जिला परिषद 
और पंचायत समिति सदस्य के लिए 
कुल 6926 उम्मीदवारों के भाग्य 
का फैसला ईवीएम में कैद किया।

पंचायतीराज चुनाव: पहला चरण
फलौदी में निर्दलीय प्रत्याशी के 
पति को पीटा: बीकानेर में सबसे 
ज्यादा, पाली में कम हुई वोटिंग

नई दिल्ली। प्रध नरेंद्र मोदी ने 
गुरुवार को कहा कि दुनिया जहां 
नए ऑर्डर की तलाश में है। कुछ 
लोग भारत में डिसऑर्डर के सपने 
देख रहे हैं। कुछ लोग दुनिया में 
जाकर भारत को बदनाम कर रहे 
हैं। मोदी ने राहुल गांधी का नाम 
लिए बिना कहा कि पता नहीं कब 
तक कांग्रेस अपने फेल प्रोडक्ट की 
लॉन्चिंग के लिए देश को दांव पर 
लगाती रहेगी। मोदी नई दिल्ली में 
NDTV वर्ल्ड समिट 2026 में 
स्पीच दे रहे थे। यहां उन्होंने दुनिया 
की मौजूदा राजनीति, अर्थव्यवस्था, 
आर्टिफिशियल इंटेलिजेंस (AI) 
और भारत की भूमिका पर बात की 
पीएम ने कहा कि कोरोना के समय 
जब दुनिया को सहयोग की जरूरत 

थी, तब सबने अपने स्वार्थ को 
प्राथमिकता दी। तब मैंने कहा था कि 
दुनिया के लिए एक नए वर्ल्ड ऑर्डर 
की जरूरत है।

दुनिया के बदले हालात पर मोदी 
ने कहा कि आजकल नए वर्ल्ड 
ऑर्डर की चर्चा भी हर कोई कर रहा 
है, क्योंकि इसका असर आम लोगों 

के जीवन पर पड़ रहा है। समझना 
होगा कि वर्ल्ड ऑर्डर बदल क्यों 
रहा है और भारत की भूमिका क्या 
है। दूसरे विश्व युद्ध ने दुनिया को 
एक बड़ा सबक दिया था। दुनिया ने 
समझा था कि सम्मान, सहयोग और 
विवादों का समाधान भी जरूरी है। 
इसी ने यूएन की नींव रखी।

यूएन के सामने कई चुनौतियां है। 
टेक्नोलॉजी ने दुनिया को पूरी तरह 
बदल दिया। पहले जो देश उस वक्त 
ग्लोबल ऑर्डर का हिस्सा नहीं थे, 
अब वो भी आ गए हैं। यूएन के सामने 
आज की चुनौतियां साफ दिखाई देती 
हैं। जब दुनिया की समस्याएं बदल 
जाएं और समाधान का तरीका नहीं 

बदले तो दूरियां दिखती हैं। आज वही 
हो रहा है। होर्मुज और तनाव पर आज 
ट्रेड वेपनाइजेशन का माध्यम बन रहा 
है, समुद्री रास्ते आज जियोपॉलिटिकल 
टेंशन का केंद्र बन रहे हैं। चुनौती ये 
है कि नई वास्तविकताओं को जगह 
कैसे मिले। यहां से भारत की भूमिका 
भी सामने आती है। 2020 में मैंने 
कहा था कि दुनिया के लिए एक नए 
वर्ल्ड ऑर्डर की जरूरत है यानी 
ऐसी व्यवस्था, जिसके केंद्र में लोग 
हों। ये भी समझना जरूरी है कि हम 
कैसे इस बदलती दुनिया में बदलती 
आवाजों को भी मुख्यधारा का हिस्सा 
बना सकेंगे। चाणक्य ने कहा है कि 
व्यवस्था कमजोर पड़ती है तो मत्स्य 
न्याय पैदा होता है। यानी बड़ी मछली 
छोटी मछली को निगल जाती है।

कुछ लोग विदेशों में भारत को बदनाम कर रहे, कांग्रेस कब तक अपने 
फेल प्रोडक्ट की लॉन्चिंग के लिए देश को दांव पर लगाती रहेगी: मोदी

पीएम बोले- परिवार कांग्रेस पर बोझ बना
पीएम मोदी ने कहा- पता नहीं कांग्रेस कब तक अपने नेता को लॉन्च 
करती रहेगी। साल भर में श्रीहरिकोटा से जितनी लॉन्चिंग नहीं होती है, 
उतनी कांग्रेस के नेता की होती है। आज परिवार कांग्रेस पर बोझ बन 
चुका है। मोदी ने कहा कि भारत जितना मजबूत होगा दुनिया भी उतनी 
ही मजबूत होगी। भारत दुनिया की टॉप 3 अर्थव्यवस्थाओं में से एक 
बनने की कोशिश कर रहा है। देश ने वो दिन देखे हैं जब बिजली की 
डिमांड बढ़ने पर पूरा ग्रिड बैठ जाया करता था। 

दिल्ली। दिल्ली नगर निगम के सदन 
में गुरुवार को प्रदूषण पर बहस के 
दौरान हंगामे हो गया। इस दौरान 
पार्षदों ने माइक तोड़ने और फाइलें 
फेंकने की कोशिश की। दिल्ली में 
प्रदूषण से कैसे निपटा जाए, इस 
पर सदन में चर्चा होनी थी। लेकिन 
बैठक शुरू होते ही जोरदार हंगामा, 
धक्का-मुक्की और तोड़फोड़ में 
बदल गई। भाजपा और आप के 
पार्षदों ने एक-दूसरे पर चिल्लाया, 
पानी फेंका और फाइलें उड़ाईं। इसमें 
कांग्रेस के पार्षद भी शामिल थे। 

हालात इतने बिगड़ गए कि 
मार्शलों को बीच-बचाव करके 
मेयर प्रवेश वाही को सुरक्षित बाहर 
निकालना पड़ा। सारा विवाद तब 
शुरू हुआ जब आप पार्षदों ने 

अपने-अपने वार्डों के विकास के 
लिए तुरंत फंड जारी करने की मांग 
की। इस पर मेयर वाही ने तुरंत 25 
लाख रुपए देने का ऐलान किया 
और कहा कि इस वित्तीय वर्ष में 
पार्षदों को कुल 2 करोड़ रुपए दिए 

जाएंगे। मेयर के इस ऐलान से भी 
विपक्ष शांत नहीं हुआ। आप पार्षदों 
की मांग थी कि तुरंत मिलने वाले 
इस फंड को बढ़ाकर कम से कम 1 
करोड़ रुपए किया जाए। इसी बात 
को लेकर विवाद और बढ़ गया।

दिल्ली नगर निगम में हंगामा, BJP-AAP के पार्षद 
भिड़े: माइक तोड़ने और फाइलें फेंकने की कोशिश

जेलेंस्की को अमेरिकी 
अफसरों ने बंद कमरे में 
फटकार लगाई
वॉशिंगटन डीसी। अमेरिकी 
राष्ट्रपति डोनाल्ड ट्रम्प दूसरों की 
आलोचना करें तो ठीक, लेकिन 
कोई उन्हें जवाब दे दे तो वे नाराज 
हो जाते हैं। यूक्रेन के राष्ट्रपति 
वोलोदिमिर जेलेंस्की को एक बार 
फिर इसका सामना करना पड़ा। 

नॉर्वे की राजधानी ओस्लो 
में मंगलवार को बंद कमरे में 
बैठक हुई थी। इस दौरान ट्रम्प 
के प्रतिनिधियों स्टीव विटकॉफ 
(मिडिल ईस्ट में विशेष दूत) और 
जेरेड कुशनर (ट्रम्प के दामाद) 
ने जेलेंस्की को फटकार लगाई। 
दोनों ने जब जेलेंस्की से कहा कि 
ट्रम्प के खिलाफ उनके बयानों ने 
अमेरिकी राष्ट्रपति को नाराज कर 
दिया है, तो वे सफाई देने लगे और 
कहा कि उन्होंने कभी ऐसा कुछ 
नहीं कहा।

तिब्बत में 7 तीव्रता का 
भूकंप आया: 10 किमी 
गहराई में था केंद्र
ल्हासा। तिब्बत में 7 तीव्रता 
का भूकंप आया है। भारतीय 
समयानुसार गुरुवार रात 8:03 बजे 
भूकंप के झटके महसूस हुए। इसका 
केंद्र तिब्बत की राजधानी ल्हासा से 
करीब 400 किलोमीटर दूर तिब्बत 
के नागकू क्षेत्र में जमीन से 10 
किलोमीटर की गहराई पर था।

चीन के भूकंप नेटवर्क केंद्र 
(CENC) के मुताबिक भूकंप 
के झटके स्थानीय इलाके में साफ 
महसूस किए गए। फिलहाल जान-
माल के नुकसान की जानकारी 
सामने नहीं आई है। तिब्बत दुनिया 
के उन इलाकों में शामिल है, जहां 
भूकंप आने का खतरा ज्यादा रहता 
है। यहां भारतीय और यूरेशियन 
टेक्टोनिक प्लेटें आपस में टकराती 
हैं। इनकी हलचल से हिमालय पर्वत 
बना है।

रिटायर्ड कर्नल ने किया सुसाइड: 
पिस्टल से खुद को गोली मारी

जूम न्यूज }जयपुर

राजधानी जयपुर के श्याम नगर थाना इलाके में गुरुवार सुबह सेना 
के रिटायर्ड कर्नल ने अपने घर पर लाइसेंसी रिवॉल्वर से गोली 
मारकर खुदकुशी कर ली। मृतक की पहचान रेल नगर निवासी 
लालसिह (78) के रूप में हुई है। गोली चलने की आवाज सुनकर 
परिजन मौके पर पहुंचे तो वे लहूलुहान हालत में मिले। उन्हें तत्काल 
अस्पताल ले जाया गया, जहां डॉक्टरों ने मृत घोषित कर दिया। घटना 
सुबह करीब 10:30 बजे की बताई जा रही है। सूचना पर श्याम 
नगर थाना पुलिस मौके पर पहुंची और घटनास्थल का निरीक्षण 
किया। पुलिस ने शव को सवाई मानसिह अस्पताल की मोर्चरी में 
रखवाया, जहां पोस्टमार्टम के बाद शव परिजनों को सौंप दिया गया। 
श्याम नगर थानाधिकारी हरिसिंह दूधवाल ने बताया कि घटना के 
समय मृतक की पत्नी, पुत्रवधू, पोता और पोती घर पर मौजूद थे। 
गोली चलने की आवाज सुनकर परिजन मौके पर पहंुचे। पोते की 
रिपोर्ट पर पुलिस ने मर्ग दर्ज कर जांच शुरू कर दी है। पुलिस ने 
घटनास्थल पर एफएसएल टीम को बुलाकर साक्ष्य एकत्र करवाए हैं। 
प्रारंभिक जांच में मृतक के बीमारी से परेशान रहने और अवसाद के 
चलते आत्मघाती कदम उठाने की आशंका सामने आई है। हालांकि, 
खुदकुशी के वास्तविक कारणों का खुलासा विस्तृत जांच के बाद ही 
हो सकेगा। पुलिस परिजनों के बयान दर्ज करने के साथ एफएसएल 
और पोस्टमार्टम रिपोर्ट के आधार पर मामले की जांच करेगी।

फेस्टिवल सीजन में जयपुर से बेंगलुरु  
के लिए स्पेशल ट्रेन: 6 ट्रिप होंगे

जूम न्यूज }जयपुर

त्योहारी सीजन में ट्रेनों में यात्रियों की बढ़ती भीड़ को देखते हुए रेलवे ने 
यशवंतपुर-जयपुर-बेंगलुरु कैंट के बीच साप्ताहिक स्पेशल ट्रेन चलाने का 
फैसला किया है। यह ट्रेन अक्टूबर से नवंबर तक 6-6 फेरे करेगी। इससे 
जयपुर सहित रास्ते के प्रमुख स्टेशनों से आने-जाने वाले यात्रियों को 
सुविधा मिलेगी। उत्तर पश्चिम रेलवे के मुख्य जनसंपर्क अधिकारी अमित 
सुदर्शन ने बताया कि बेंगलुरु जाने वाले पैसेंजर्स को आसानी से सीट 
मिल सके। इसके लिए रेलवे ने ये स्पेशल ट्रेन शुरू की है, जिससे दिवाली 
जैसे फेस्टिवल पर वेटिंग लिस्ट क्लियर हो सके। ट्रेन नंबर 06543 
यशवंतपुर-जयपुर स्पेशल 21 अक्टूबर से 25 नवंबर तक हर बुधवार 
को यशवंतपुर से दोपहर 12 बजे रवाना होगी। यह शुक्रवार सुबह 8 बजे 
जयपुर पहुंचेगी। वापसी में ट्रेन नंबर 06544 जयपुर-बेंगलुरु कैंट स्पेशल 
24 अक्टूबर से 28 नवंबर तक हर शनिवार सुबह 8:40 बजे जयपुर 
से रवाना होगी। यह सोमवार सुबह 5:15 बजे बेंगलुरु कैंट पहुंचेगी। 
यशवंतपुर से जयपुर आने वाली ट्रेन का दुर्गापुरा, सवाई माधोपुर, कोटा, 
रामगंज मंडी, भवानी मंडी, नागदा, रतलाम, दाहोद, वडोदरा, सूरत क्षेत्र 
के प्रमुख स्टेशनों, पुणे और हुब्बल्लि सहित कई स्टेशनों पर ठहराव होगा।

रींगस से जयपुर आ रही बस में लगी आग: 
यात्री बोले- ड्राइवर ने नहीं रोकी

जूम न्यूज }रींगस

सीकर के रींगस के बावड़ी गांव के पास नेशनल हाईवे 52 पर निजी बस 
की छत में आग लग गई। बस में करीब 30 लोग सवार थे। आरोप है कि 
यात्रियों द्वारा आग लगने की घटना के बारे में बताने के बाद भी ड्राइवर 
ने बस नहीं रोकी। यात्री चिल्लाते हुए बस के गेट के पास आ गए और 
कूदने की बात कहीं। जिसके बाद ड्राइवर ने बस रोकी और सभी को बस 
से उतारा। बस बुधवार सुबह 10 बजे झूंझुंनू से जयपुर के लिए रवाना 
हुई थी। बस में सवार झुंझुनूं निवासी रिमझिम ने बताया-यात्रियों ने बस 
के अंदर से बदबू आने पर कंडक्टर को इसके बारे में बताया था, हमने 
एसी बंद कर बस रोकने के लिए कहा। लेकिन कंडक्टर ने हमारी बात को 
अनसुना कर दिया और बस नहीं रोकी।

ब्रीफ न्यूज

डोटासरा बोले- सरकार के 
इशारे पर हटाईं युवाओं के 

प्रोटेस्ट की फोटोज
जूम न्यूज }जयपुर

कांग्रेस नेता और सांसद प्रियंका गांधी 
वाड्रा के बेटे रेहान वाड्रा की दिल्ली 
के बीकानेर हाउस में लगी फोटो 
प्रदर्शनी से युवा आंदोलन से जुड़ी 
फोटो हटवाने पर सियासी विवाद हो 
गया है। यहां से रेहान वाड्रा की फोटो 
प्रदर्शनी से तस्वीरें हटवाने को लेकर 
अब राजस्थान के कांग्रेस नेताओं ने 
राज्य और केंद्र सरकार पर पलटवार 
करते हुए कमेंट किए। फोटो प्रदर्शनी 
शुरू होने से पहले ही फोटो यहां से 
हटा दी गईं।

पूर्व सीएम अशोक गहलोत, 
कांग्रेस प्रदेशाध्यक्ष गोविंद सिंह 
डोटासरा, एनएसयूआई के राष्ट्रीय 
अध्यक्ष विनोद जाखड़ सहित कई 
कांग्रेस नेताओं ने बीजेपी सरकार पर 

सच को दबाने और असहमति पर 
सेंसरशिप लगाने का आरोप लगाया।

पूर्व सीएम अशोक गहलोत ने 
सोशल मीडिया प्लेटफार्म एक्स पर 
लिखा- दिल्ली के बीकानेर हाउस 
में रेहान वाड्रा की फोटो प्रदर्शनी से 
70 से ज्यादा फोटो हटवा दी गईं। 
बीकानेर हाउस राजस्थान सरकार 
की संपत्ति है। यानी भाजपा सरकार 
की निगरानी में एक युवा कलाकार 
की कला का गला घोंटा गया, जो 
निंदनीय है। इस प्रदर्शनी में कई 
तस्वीरें दिल्ली के युवा आंदोलनों 
की थीं। भाजपा को सबसे ज्यादा 
डर उसी सच से लगता है, जो 
जनता के सामने आ जाए। जो 
सरकार फोटो प्रदर्शनी से घबरा 
जाए, वह इन आंदोलनों के दौरान 
उठाए गए अनुचित कदमों को 
छिपाना चाहती है। 

गोविंद सिंह डोटासरा ने सोशल 
मीडिया पर लिखा- जब भी 
असहमति असुविधाजनक लगने 

लगती है, तो भाजपा का जवाब उसे 
दबा देना होता है। दिल्ली के बीकानेर 

हाउस में चल रही रेहान वाड्रा की 
प्रदर्शनी से 74 कलाकृतियां हटा दी 

गईं। शांतिपूर्ण विरोध-प्रदर्शनों को 
दर्शाने वाली इन कलाकृतियों को 

इसलिए हटा दिया गया, क्योंकि वे 
बहुत अधिक राजनीतिक थीं।

डोटासरा ने लिखा- बीकानेर 
हाउस राजस्थान सरकार की संपत्ति 
है और यह तानाशाही भरा फैसला 
सरकार के इशारे, निर्देश पर लिया 
गया। भाजपा सच से डरती है 
और सत्ता से सवाल पूछने वाली 
आवाजो से असहज हो जाती है। 
कला को दबाने से असहमति को 

नहीं दबाया जा सकता। मैं रेहान 
वाड्रा को उनकी फोटो प्रदर्शनी के 
लिए बधाई देता हूं।

एनएसयूआई के राष्ट्रीय अध्यक्ष 
विनोद जाखड़ ने लिखा- नो 
आइडिया इज फाइनल प्रदर्शनी के 
बीकानेर हाउस में शुरू होने से 
महज 5 घंटे पहले रेहान को अपनी 
प्रदर्शनी की अधिकांश तस्वीरें हटाने 
के लिए मजबूर किया गया। 

बीकानेर हाउस से रेहाना-वाड्रा की फोटो-प्रदर्शनी से हटवाईं तस्वीरें: गहलोत
रेहान वाड्रा बोले- प्रदर्शनी 
रद्द करने की दी धमकी
रेहान वाड्रा ने कहा- मेरा फोटो 
प्रदर्शनी बुधवार शाम 7 बजे शुरू 
होने वाली थी। शो का नाम ‘नो 
आइडिया इज फाइन’ था। शो शुरू 
होने से 24 घंटे पहले बीकानेर 
हाउस के मैनेजमेंट ने मुझसे संपर्क 
किया और कहा कि कुछ तस्वीरें 
उनकी पॉलिसी के खिलाफ हैं। डिप्टी 
रेजिडेंट कमिश्नर ने कहा कि हमें ये 
सभी तस्वीरें हटानी होंगी। ये तस्वीरें 
दिल्ली में पिछले एक साल के 
दौरान हुए युवा आंदोलनों की ‘स्ट्रीट 
फोटोग्राफी’ थीं। रेहान ने कहा- 
बीकानेर हाउस के प्रमुख प्रिंसिपल 
रेजिडेंट कमिश्नर आए और उन्होंने 
कहा- 70 तस्वीरों में से कोई भी नहीं 
लगाई जाएगी। मुझे नोटिस भेजा, 
जिसमें लिखा था- अगर आप 5 बजे 
तक इन्हें नहीं हटाते हैं तो बिल्डिंग 
को सील कर दिया जाएगा।

जयपुर में गांधी नगर रेलवे स्टेशन 
के बाहर स्विफ्ट कार सवार युवकों 
द्वारा उत्पात मचाने और 2 युवकों 
को कार से कुचलने का प्रयास करने 
का मामला सामने आया है। मामला 
बुधवार रात 11.51 बजे का है। कार 
सवारों ने तेज रफ्तार कार से कई 
गाड़ियों को टक्कर मार दी और दो 
युवकों को कुचलने की कोशिश भी 
की गई। घटना में दो लोग घायल भी 
हुए ह। घटना के बाद कार चालक 
मौके से फरार हो गया। जानकारी के 
अनुसार, गांधी नगर रेसवे स्टेशन 
के बाहर चाय की दुकान पर दो पक्षों 
में किसी बात को लेकर विवाद हो 
गया था। विवाद के बाद स्विफ्ट 

कार सवार युवकों ने कथित तौर 
पर स्टंटबाजी करते हुए तेज रफ्तार 

में कार दौड़ाई। इस दौरान युवकों 
ने रास्ते में कई वाहनों को टक्कर 

मार दी। वहीं कार सवार ने युवकों 
को भी कार से कुचलने का प्रयास 

किया गया।
घटना का वीडियो सोशल 

मीडिया पर वायरल होने के बाद 
पुलिस मामले की जांच कर रही है। 
बजाज नगर थानाधिकारी मुनिंदर 
सिंह ने कहा - फिलहाल यह पता 
लगाया जा रहा है कि वीडियो कब 
का है। वायरल वीडियो के आधार 
पर जांच की जा रही है। पुलिस 
कार के नंबर और आसपास 
लगे सीसीटीवी कैमरों की फुटेज 
खंगालकर चालक की पहचान करने 
में जुटी है। थानाधिकारी ने बताया 
कि फिलहाल इस मामले में किसी 
की ओर से मुकदमा दर्ज नहीं कराया 
गया है। पुलिस वाहन की पहचान 
कर आरोपियों तक पहुंचने का 
प्रयास कर रही है।

गांधीनगर स्टेशन के बाहर कार सवार बदमाशों का उत्पात: 
विवाद के बाद तेज रफ्तार स्विफ्ट से गाड़ियों को टक्कर मारी

जयपुर एयरपोर्ट पर स्पाइसजेट की 
इंटरनेशनल फ्लाइट्स लगातार लेट

जयपुर एयरपोर्ट पर स्पाइसजेट की इंटरनेशनल फ्लाइट्स में 
लगातार हो रही देरी से यात्रियों की परेशानी बढ़ रही है। जयपुर 
से दुबई जाने वाली स्पाइसजेट की फ्लाइट SG-5157 गुरुवार 
को भी निर्धारित समय से करीब साढ़े 6 घंटे देरी से संचालित 
होने की संभावना है। इस फ्लाइट का जयपुर से दुबई जाने का 
निर्धारित समय सुबह 7 बजकर 55 मिनट है, लेकिन आज 
इसके दोपहर करीब 2 बजकर 30 मिनट तक रवाना होने की 
संभावना जताई गई है। लगातार दूसरे दिन फ्लाइट में लंबी देरी 
के कारण यात्रियों को अपनी यात्रा की योजना में बदलाव करना 
पड़ रहा है। इससे पहले बुधवार सुबह की फ्लाइट करीब 18 
घंटे की देरी से रात 2 बजकर 20 मिनट पर जयपुर से दुबई 
के लिए रवाना हुई थी। सुबह की फ्लाइट का देर रात रवाना 
होना यात्रियों के लिए परेशानी का कारण बना था। अब गुरुवार 
को भी फ्लाइट के घंटों लेट होने से एयरलाइन की संचालन 
व्यवस्था पर सवाल उठ रहे हैं।
दुबई से जयपुर फ्लाइट देरी से पहुंची
वहीं, दुबई से जयपुर आने वाली स्पाइसजेट की फ्लाइट 
SG-9158 भी देरी से संचालित हो रही है। इस फ्लाइट के 
जयपुर एयरपोर्ट पहुंचने का निर्धारित समय सुबह 6 बजकर 
55 मिनट था, लेकिन करीब चार घंटे की देरी के साथ इसके 
सुबह लगभग 11 बजे बाद यह फ्लाइट जयपुर पहुंची। इसके 
साथ ही दिल्ली से जयपुर आने वाली इंडिगो की फ्लाइट 
6E-6190 भी गुरुवार सुबह देरी से रवाना हुई। इस फ्लाइट 
का निर्धारित प्रस्थान समय सुबह 7 बजकर 25 मिनट था, 
लेकिन यह करीब 45 मिनट की देरी से सुबह 8 बजकर 
10 मिनट दिल्ली से रवाना हुई। जयपुर एयरपोर्ट पर अलग-
अलग एयरलाइंस की उड़ानों में हो रही देरी के कारण यात्रियों 
को असुविधा का सामना करना पड़ रहा है।

25 अक्टूबर को राष्ट्रीय करनी 
सेना की ओर से जयपुर के 
विधाधरनगर में आयोजित 

सवर्ण आक्रोश सभा में ज़्यादा 
से ज़्यादा संख्या में पहुँचने का 
आह्वाहन किया । विप्र महासभा के 
संस्थापक और EWS आरक्षण 
मंच के अध्यक्ष सुनील उदेईया 

ने बताया कि होटल पार्क प्राइम 
में सवर्ण संगठनो की मीटिंग हुई 
जिसमें ब्राह्मण समाज के संरक्षक 
नटवर लाल शर्मा, विप्र महासभा 
के अध्यक्ष योगेन्द्र भारद्वाज 

श्री परशुराम सेना के अध्यक्ष 
एड अनिल चतुर्वेदी, वैश्य 
सेना के राजेंद्र मित्तल, राष्ट्रीय 
सवर्ण दल के अध्यक्ष मूलचंद 
अग्रवाल, सवर्ण एकता मंच के 

सुभाष माहेश्वरी, पुजारी संघ के 
कमलेश शर्मा महिला प्रकोष्ठ की 
अध्यक्ष हर्षिता शर्मा युवा प्रकोष्ठ 
के दीपेश मिश्र आदि मौजूद रहे 
। राष्ट्रीय करनी सेना के राष्ट्रीय 

अध्यक्ष और सभा के आयोजक 
शिव सिंह शेखावत ने सभी से 
अपील की कि ये लड़ाई बच्चों 
के भविष्य के लिए है इसलिए 
सभी सपरिवार आयें ।  अनिल 

चतुर्वेदी ने कहा कि सरकार 
सब्र का इम्तिहान ना ले और 
समाधान करे  सभा में यूजीसी 
रोल बैक, EWS सरलीकरण, 
सवर्ण आयोग का गठन, आरक्षण 

व्यवस्था में सुधार जैसे मुद्दों को 
लेकर सवर्ण समाज द्वारा आक्रोश 
जताया जाएगा । सभा में देश भर 
से सवर्ण नेता आयेंगे जो मुद्दों को 
उठायेंगे।

यूजीसी व अन्य सवर्ण मुद्दों पर सवर्ण आक्रोश सभा में जुटने का सवर्ण संगठनों का आह्वान

जूम न्यूज }जालोर

विजयादशमी उत्सव के अवसर पर 
जालोर शहर में राष्ट्रीय स्वयंसेवक 
संघ (RSS) की ओर से 800 से 
अधिक स्वयंसेवकों ने पथ संचलन 
निकाला। शाम करीब 5 बजे भक्त 
सिंह स्टेडियम से शुरू हुआ संचलन 
शहर के विभिन्न मार्गों से होकर गुजरा। 
इस दौरान शहरवासियों ने जगह-
जगह पुष्पवर्षा कर स्वयंसेवकों का 
स्वागत किया। पथ संचलन सूरज 
पोल, गांधी चौक, सदर बाजार, 
घांचियों की पिलानी, बड़ी पोल, 
पंचायत समिति, बागोड़ा रोड, 
अस्पताल चौराहा और राजेंद्र नगर 
होते हुए वापस भक्त सिंह स्टेडियम 
पहुंचा, जहां इसका समापन हुआ।

इससे पहले भक्त सिह स्टेडियम 
में विजयादशमी उत्सव के तहत 

उद्बोधन कार्यक्रम आयोजित किया 
गया। इसमें अतिथियों ने शस्त्र पूजन 
किया। वहीं, स्वयंसेवकों ने घोष 
का प्रदर्शन किया। कार्यक्रम में प्रांत 
प्रचारक विजयानंद ने संबोधित करते 

हुए देश के सामने मौजूद चुनौतियों 
के प्रति सजग रहने की बात कही। 
प्रांत प्रचारक विजयानंद ने हिंदू समाज 
की घटती जनसंख्या पर चिंता जताते 
हुए परिवारों में दो लड़के और दो 

लड़कियां होने की बात कही। उन्होंने 
कहा कि परिवारों में चाचा, बुआ, 
मौसी और ताऊ जैसे रिश्तों को जीवंत 
बनाए रखने के लिए दो से अधिक 
बच्चे होना जरूरी है।

जालोर में RSS का पथ संचलन: 800 से ज्यादा 
स्वयंसेवकों ने मिलाया कदम-ताल, फूलों से स्वागत

ट्रेन में सामान की  
सुरक्षा के लिए टोकन-

सिस्टम की मांग
जैसलमेर। जैसलमेर के रेलवे 
स्टेशन पर रेल जन संवाद कार्यक्रम 
हुआ। इसमें नागरिकों और स्थानीय 
संगठनों ने अपनी मांगें और सुझाव 
रखे। सामाजिक कार्यकर्ता राजेंद्र 
कुमार अवस्थी और अन्य टूरिज्म 
व्यापारियों ने मिलकर जैसलमेर की 
कनेक्टिविटी को मजबूत करने के 
सुझाव रखे। कार्यक्रम के जरिए रेल 
मंत्री के नाम एक मांग पत्र भी सौंपा 
गया। ज्ञापन में एसी कोच के अंदर 
यात्रियों के सामान की सुरक्षा के 
लिए कोच अटेंडेंट के जरिए टोकन 
सिस्टम लागू करने की मांग प्रमुखता 
से उठी। इसके अलावा, सीमा 
सुरक्षा को और मजबूत करने के 
लिए जैसलमेर से भाभर रेललाइन 
को जल्द से जल्द जोड़े जाने पर 
जोर दिया। ताकि गुजरात, महाराष्ट्र 
और दक्षिण भारत के साथ सीधा 
संपर्क स्थापित हो सके। 

जूम न्यूज }जैसलमेर

दीपावली पर पटाखे बेचने के लिए 
अस्थाई लाइसेंस लेने के इच्छुक लोगों 
को 28 अक्टूबर तक आवेदन करना 
होगा। जिला कलेक्टर कार्यालय के 
न्यायिक अनुभाग में आवेदन जमा 
करवाने होंगे। इसके लिए निर्धारित 
प्रपत्र AE-5 में आवेदन करना जरूरी 
है। आवेदन के साथ जरूरी दस्तावेज 
तीन प्रतियों में देने होंगे। इनमें तीन 
पासपोर्ट साइज फोटो, आधार कार्ड 

या मतदाता पहचान पत्र, प्रस्तावित 
दुकान का नक्शा और संबंधित निकाय 
या ग्राम पंचायत से स्थल उपयोग की 
एनओसी शामिल है। इसके साथ 600 
रुपए लाइसेंस शुल्क जमा करवाने की 
चालान रसीद भी लगानी होगी। अंतिम 
तारीख के बाद मिलने वाले आवेदनों 
पर विचार नहीं किया जाएगा।

आवेदकों को पूरा भरा हुआ फॉर्म 
सभी जरूरी दस्तावेजों के साथ तीन 
प्रतियों में जिला कलेक्टर कार्यालय 
के न्यायिक अनुभाग में जमा करवाना 

होगा। आवेदन 28 अक्टूबर तक 
कार्यालय समय में स्वीकार किए 
जाएंगे। प्रशासन ने साफ किया है 
कि तय तारीख के बाद आने वाले 
किसी भी आवेदन पर विचार नहीं 
किया जाएगा।

पटाखा बिक्री का लाइसेंस लेने के 
लिए आवेदकों को निर्धारित फॉर्म पूरी 
जानकारी के साथ भरना होगा। पहचान 
और पते के प्रमाण के लिए आधार 
कार्ड या मतदाता पहचान पत्र लगाया 
जा सकता है। इसके अलावा जिस 

जगह पर पटाखे बेचने की योजना 
है, उसका साफ नक्शा देना होगा। 
दुकान या बिक्री स्थल के उपयोग के 
लिए संबंधित निकाय अथवा ग्राम 
पंचायत से अनापत्ति प्रमाण-पत्र लेना 
भी जरूरी है। पटाखे बेचने के लिए 
अस्थाई लाइसेंस लेने के इच्छुक लोगों 
को सलाह दी गई है कि वे अंतिम 
तारीख का इंतजार किए बिना आवेदन 
तैयार कर लें। फॉर्म भरते समय सभी 
जरूरी जानकारियां दें और दस्तावेजों 
की जांच कर लें।

पटाखा बेचने का लाइसेंस चाहिए तो 28 तक करें आवेदन: तीन कॉपी में जमा करना होगा फॉर्म

गुजरात से लाया 750 किलो संदिग्ध घी 
जब्त: दिवाली से पहले मिलावट पर कार्रवाई 

जूम न्यूज }सिरोही

दीपावली से पहले मिलावट रोकने के लिए सिरोही प्रशासन ने 
कार्रवाई की है। गुजरात से लाया गया करीब 750 किलो संदिग्ध 
घी रीको स्थित धनलक्ष्मी सेल्स के गोदाम से जब्त किया गया। यह 
कार्रवाई जिला कलेक्टर रोहिताश्व सिंह तोमर और सीएमएचओ 
डॉ. दिनेश खराड़ी के निर्देश पर “शुद्ध आहार-मिलावट पर वार” 
अभियान के तहत हुई। टीम में जिला प्रशासन, पुलिस और खाद्य 
सुरक्षा विभाग के अधिकारी शामिल थे। प्राथमिक जांच में घी की 
गुणवत्ता पर संदेह होने पर सैंपल लिए गए और पूरा स्टॉक सीज कर 
दिया गया। टीम ने वीरवाड़ा के चामुंडा किराना से सूजी, सरसों तेल 
और आबूरोड के उमंग मॉल व डीएमआर सुपर मार्ट से कई खाद्य 
पदार्थों के नमूने भी लिए। सभी नमूनों को राज्य खाद्य प्रयोगशाला 
भेजा गया है। विभाग ने फास्ट फूड विक्रेताओं, होटल और ढाबा 
संचालकों को सिंथेटिक रंगों के इस्तेमाल, बासी मावा बेचने और 
अखबार में तले हुए सामान परोसने पर रोक लगाने के निर्देश दिए हैं।

‘रेल-जन-संवाद’ अभियान: अधिकारियों 
ने सुनीं यात्रियों की समस्याएं और सुझाव 

जूम न्यूज }सिरोही

आबू रोड रेलवे स्टेशन पर गुरुवार दोपहर ‘रेल-जन-संवाद विशेष 
अभियान-6.0’ चलाया गया। मुख्य मंडल यांत्रिकी इंजीनियर, 
डीज़ल शेड, आबू रोड के नेतृत्व में विभिन्न विभागों की एक टीम ने 
यात्रियों से बातचीत की। इस टीम में स्टेशन अधीक्षक, मुख्य स्वास्थ्य 
निरीक्षक, वरिष्ठ अनुभाग अभियंता (C&W), यातायात निरीक्षक, 
ट्रेन मैनेजर, काउंसलर, प्रधान टिकट संग्राहक, वरिष्ठ अनुभाग 
अभियंता (टेलीकॉम) और कनिष्ठ अभियंता (इलेक्ट्रिकल) जैसे 
कई पर्यवेक्षक शामिल थे। अभियान के दौरान यात्रियों से स्टेशन पर 
मौजूद सुविधाओं के बारे में सीधी बात की गई। उनकी समस्याओं, 
जरूरतों और सुझावों को ध्यान से सुना गया। मिले सुझावों को दर्ज 
कर आगे की कार्रवाई के लिए मंडल रेल कार्यालय भेजा गया।

झुंझुनूं एसपी ने 5 गांवों के मतदान केंद्रों पर 
सुरक्षा-व्यवस्था देखी, दिए दिशा-निर्देश

जूम न्यूज }झुंझुनूं

आगामी पंचायती राज चुनावों को लेकर पुलिस ने सुरक्षा तैयारियां 
तेज कर दी हैं। SP कावेन्द्र सिंह सागर ने गुरुवार को बाकरा, 
पातुसरी, मालसर, बिशनपुरा और दोरासर गांवों के मतदान केंद्रों 
का निरीक्षण किया। इस दौरान उन्होंने मतदान केंद्रों पर उपलब्ध 
व्यवस्थाओं, सुरक्षा इंतजामों और संवेदनशील स्थानों की जानकारी 
ली। उन्होंने संबंधित पुलिस अधिकारियों को मतदान के दौरान 
कानून-व्यवस्था बनाए रखने और शांतिपूर्ण मतदान सुनिश्चित करने 
के निर्देश दिए। निरीक्षण के दौरान झुंझुनूं ग्रामीण DSP गोपाल सिंह 
ढाका और सदर थाना प्रभारी बिमला बुडानिया भी मौजूद रहे।

ब्रीफ न्यूज

जूम न्यूज }जयपुर

कांग्रेस और सीजेपी(CJP) के एसआईआर 
और मुख्य चुनाव आयुक्त (सीईसी) को 
हटाने के अभियान के नरेटिव को तोड़ने के 
लिए बीजेपी ने आज से देशभर में ‘लोकतंत्र 
बचाओ, भीड़तंत्र हटाओ’ अभियान शुरू 
किया हैं। 5 नवंबर तक चलने वाले इस 
अभियान में पार्टी ने जेन-जी और सोशल 
मीडिया इंफ्लुएंसर्स के जरिए कांग्रेस के नरेटिव 
को तोड़ने का लक्ष्य रखा हैं। 

दरअसल, देश में इस समय विपक्षी 
पार्टियां एसआईआर और मुख्य चुनाव 
आयुक्त की कार्यशैली को लेकर मौजूदा 
केन्द्र सरकार पर सवाल खड़े कर रही हैं। इस 
नरेटिव को तोड़ने के लिए बीजेपी के शीर्ष 
नेतृत्व ने आज से इस अभियान को शुरू 

किया हैं। अभियान के तहत हर प्रदेश में पार्टी 
पदयात्रा, संवाद कार्यक्रम, प्रेस कांफ्रेंस और 
सोशल मीडिया के जरिए प्रोफेशनल्स, युवा, 
छात्र और सोशल मीडिया इंफ्लुएंसर्स तक 
पहुंचने का प्रयास करेगी।

अभियान को लेकर बीजेपी के प्रदेश 
महामंत्री श्रवण सिह बगड़ी ने बताया कि 
इस अभियान का उद्देश्य मतदाता सूची की 
शुचिता और पात्र नागरिकों के मताधिकार के 
मुद्दे पर जनसमर्थन जुटाना है। उन्होंने कहा कि 
SIR को लेकर विपक्ष के आरोपों का जवाब 
देना और चुनाव आयोग सहित लोकतांत्रिक 
संस्थाओं में जनता का विश्वास मजबूत करने 
का संदेश देना है। बगड़ी ने कहा कि विपक्ष 
एसआईआर को लेकर भ्रामक सूचनाएं फैलाने 
और अवैध घुसपैठ के मुद्दे पर दोहरे मापदंड 
अपना रहा है।

41 जिलों में पदयात्रा, 200 
विधानसभाओं में संवाद

उन्होंने बताया कि अभियान के तहत प्रदेश 
के जिला मुख्यालयों में पदयात्राएं आयोजित 
की जाएगी। पदयात्राओं में मतदाता सूची की 
शुद्धता, घुसपैठ और लोकतांत्रिक प्रक्रियाओं 
से जुड़े मुद्दों पर जनता को सच्चाई से अवगत 
कराया जाएगा। उन्होंने कहा कि अभियान के 
तहत 23 से 31 अक्टूबर के बीच प्रत्येक 
विधानसभा क्षेत्र में ‘राष्ट्र चिंतन संवाद’ 
कार्यक्रम आयोजित किए जाएंगे। इनमें 
डॉक्टर, वकील, शिक्षक, प्रोफेसर, कारोबारी, 
सामाजिक कार्यकर्ता, युवा और अन्य पेशेवर 
शामिल होंगे। इन संवादों में एसआईआर की 
प्रक्रिया, मतदाता सूची में संशोधन और अवैध 
घुसपैठ से जुड़े विषयों पर चर्चा की जाएगी।

बीजेपी का लोकतंत्र बचाओ, भीड़तंत्र हटाओ अभियान: कांग्रेस के नरेटिव को 
तोड़ने के लिए जेन-जी और सोशल मीडिया इंफ्लुएंसर्स के बीच जाएगी पार्टी

जयपुर के 300 साल पूरे होने से 
पहले एक साल तक जश्न मनाने 
के कार्यक्रम के तहत 25 कैटेगरी में 
अलग-अलग विभूतियों को अवार्ड 
दिए गए। सिटी पैलेस स्थित प्रीतम 
निवास चौक में गुरुवार को वार्षिक 
‘सवाई जयपुर अवॉर्ड्स 2026’ 
दिए गए। ब्रिगेडियर सवाई भवानी 

सिंह, एमवीसी ऑफ जयपुर की 
जयंती पर समारोह में विभिन्न क्षेत्रों में 
उत्कृष्ट कार्य करने वाले व्यक्तियों 
और संस्थाओं को सम्मानित किया 
गया। कार्यक्रम में जयपुर पूर्व 
राजपरिवार के सदस्य पद्मनाभ 
सिंह, उपमुख्यमंत्री दीया कुमारी 
और गौरवी कुमारी ने बॉलीवुड 
सिंगर कैलाश खेर को महाराजा 
सवाई माधो सिंह द्वितीय अवॉर्ड और 

राइटर अमीश त्रिपाठी को महाराजा 
सवाई प्रताप सिंह अवॉर्ड दिया। 
साथ ही दैनिक भास्कर राजस्थान के 
स्टेट एडिटर किरण राजपुरोहित को 
महाराजा सवाई ईश्वरी सिंह अवॉर्ड 
दिया गया।

समारोह में समाज सेवा, 
चिकित्सा, संस्कृति, पारंपरिक 
शिल्प, पर्यावरण, पर्यटन, 
पत्रकारिता, साहित्य, शिक्षा, कला, 

फोटोग्राफी, थिएटर, फिल्म, खेल, 
उद्योग और विरासत संरक्षण सहित 
25 क्षेत्रों में उल्लेखनीय योगदान के 
लिए पुरस्कार दिए गए। इन पुरस्कारों 
के नाम जयपुर के इतिहास, पूर्व 
राजपरिवार और उससे जुड़ी प्रमुख 
विभूतियों के नाम पर रखे गए हैं।

सिंगर कैलाश खेर ने ‘तेरी 
दीवानी’ गाने की दो लाइनें भी 
पेश की और सिटी पैलेस से जुड़ी 

यादें भी सुनाईं। उन्होंने कहा- यहां 
अवार्ड लेना घर में सम्मान पाने 
जैसा है। मैं इस परिवार में पला 
हूं। दीया कुमारी ने हमसे संगीत 
सीखा है। मेरा गाना ‘सैयां…’ इसी 
सिटी पैलेस में ही शूट हुआ है। 
जिस जगह पर गाने का एक सीन 
शूट हुआ था। वही पर यह अवॉर्ड 
मिला है। यह मेरे लिए बड़ी बात है। 
पद्मिनी देवी ने कहा- जब कैलाश 

को सुना, तब यह बच्चे ही थे। तब 
मैंने कहा था कि तुम अच्छा गाते 
हो। मेरी बेटी दीया कुमारी को तुम 
सिखाओ। तब इन्होंने कहा था कि 
मेरा कुछ चल नहीं रहा है। आप 
ही मुझे रख लो। तब मैंने कहा था 
कि तुम्हारी जगह बहुत आगे है। मैं 
तुम्हे अपने पास रखकर रोक नहीं 
सकती। तुम्हें बहुत आगे चमकना 
है और आज हुआ भी यही है।

जयपुर में कैलाश खेर-अमीश त्रिपाठी को मिला अवॉर्ड: सवाई भवानी सिंह 
की जयंती पर सिटी पैलेस में दिए गए ‘सवाई जयपुर अवॉर्ड्स-2026’

द इंस्टीट्यूट ऑफ चार्टर्ड 
अकाउंटेंट्स ऑफ इंडिया (ICAI) 
ने गुरुवार को CA इंटरमीडिएट 
सितंबर 2026 का रिजल्ट जारी 
किया। जयपुर के 9 स्टूडेंट्स ने 
ऑल इंडिया टॉप-50 में जगह 
बनाई है। इनमें भूमिका अग्रवाल 
और अतिशय पटवा ने 21वीं रैंक 
हासिल की है। वहीं नभ बोहरा 
25वीं रैंक पर रहे।

ICAI जयपुर ब्रांच के चेयरमैन 
राजा मोरध्वज शर्मा ने बताया- 
परीक्षा में शामिल जयपुर के 990 
स्टूडेंट्स में से 210 पास हुए हैं। 
इस तरह स्टूडेंट्स के पास होने 
का प्रतिशत 21.21% रहा। जयपुर 
के 9 स्टूडेंट्स ने ऑल इंडिया 

टॉप-50 में जगह बनाई है। उन्होंने 
बताया - जयपुर के उदय माहेश्वरी 
ने ऑल इंडिया 28वीं रैंक हासिल 
की है। शिवानी अग्रवाल की 35वीं, 
चाहत विजय की 38वीं, दिव्यांशी 
मित्तल की 44वीं और प्रिया चाहर 
की 45वीं रैंक आई है। वहीं प्रियांशी 
शर्मा ने ऑल इंडिया 50वीं रैंक 
हासिल की है। भूमिका अग्रवाल 
और अतिशय पटवा संयुक्त रूप से 
21वीं रैंक पर रहे।
मां से मोटिवेट होकर CA 
की पढ़ाई शुरू की
जयपुर की भूमिका अग्रवाल ने 
CA इंटरमीडिएट में ऑल इंडिया 
21वीं रैंक हासिल की है। उनके 
माता-पिता दोनों चार्टर्ड अकाउंटेंट 
हैं। परिवार में CA का माहौल होने 

के कारण उन्होंने भी इसी फील्ड में 
करियर बनाने का फैसला किया। 
भूमिका ने बताया कि मां से मोटिवेट 
होकर उन्होंने CA की पढ़ाई शुरू 
की। फाउंडेशन में मेरी 11वीं रैंक 
आई थी। ऐसे में इंटरमीडिएट में भी 
रैंक बरकरार रखने का दबाव था। 
भूमिका ने बताया कि वे रोजाना 8 
से 10 घंटे पढ़ाई करती थीं। भूमिका 
ने कहा- मैंने क्लासेज नियमित रखीं 
और आखिरी तीन महीने में तैयारी 
पर पूरा फोकस किया। पढ़ाई के 
साथ सोशल मीडिया का इस्तेमाल 
भी करती थीं। रिफ्रेश होने के लिए 
गाने सुनती थीं।
भूमिका ने बताया कि जब उसकी 
कोचिंग खत्म हुई, तब दूसरे 
स्टूडेंट्स का सिलेबस पूरा हो चुका 
था। इससे वे डिमोटिवेट हो गई 

थीं, लेकिन दोबारा तैयारी पर ध्यान 
दिया। भूमिका ने कहा- फाउंडेशन 
में 11वीं रैंक आने के कारण इस 
बार भी रैंक बनाए रखने का दबाव 
था। लगातार मेहनत के बाद मैंने 
इंटरमीडिएट में भी ऑल इंडिया रैंक 
हासिल की।
स्ट्रेटजी बदली, नभ ने 
हासिल की 25वीं रैंक
जयपुर के नभ बोहरा ने CA 
इंटरमीडिएट में ऑल इंडिया 25वीं 
रैंक हासिल की है। उनकी मां 
हाउसवाइफ हैं, जबकि पिता स्टॉक 
मार्केट से जुड़े काम करते हैं। नभ 
ने बताया कि पिता की सलाह पर 
उन्होंने CA की तैयारी शुरू की। वह 
आगे बिजनेस करना चाहते हैं। ऐसे 
में पिता ने उन्हें पहले CA की पढ़ाई 

पूरी करने और फिर बिजनेस शुरू 
करने की सलाह दी। नभ ने बताया 
कि फाउंडेशन परीक्षा में उनकी रैंक 
नहीं आई थी और स्कोर भी कम था। 
इसके बाद मैंने अपनी स्ट्रेटजी में 
बदलाव किया। मैं रोजाना करीब 6 
से 7 घंटे पढ़ाई करता था। मोबाइल 
का इस्तेमाल करने के साथ वेब 
सीरीज और मूवीज भी देखता था, 
लेकिन पढ़ाई के समय सिर्फ पढ़ाई 
पर ध्यान दिया। तैयारी के दौरान 
फैमिली फंक्शन के कारण एक 
सप्ताह से ज्यादा समय भी खराब 
हुआ, इसके बावजूद मैंने तैयारी 
जारी रखी। नभ ने बताया- इस बार 
मैंने वेब सीरीज देखना कम किया। 
पढ़ाई पर ज्यादा ध्यान दिया। अब 
आर्टिकलशिप पूरी करने के बाद 
CA फाइनल की तैयारी करनी है।

ICAI: इंटरमीडिएट का रिजल्ट जारी, जयपुर के 9 स्टूडेंट्स की ऑल इंडिया टॉप-50 में रैंक

अजमेर जिले के एक थाने में दर्ज 
रेप के मामले में कार्रवाई नहीं 
होने का आरोप लगाते हुए पीड़िता 
ने गुरुवार को एसपी कार्यालय 
पहुंचकर शिकायत दी और न्याय 
की मांग की। पीड़िता ने एक रिटायर्ड 
एडिशनल एसपी पर रेप और 
ब्लैकमेलिंग के आरोप लगाए हैं। 
वहीं दूसरी तरफ रिटायर्ड एडिशनल 
एसपी ने भी अजमेर के एक अन्य 
थाने में महिला के खिलाफ हनीट्रैप 
और ब्लैकमेलिंग का मामला दर्ज 
करवाया है। दोनों पक्षों की शिकायतों 
में एक-दूसरे पर गंभीर आरोप लगाए 
गए हैं। ग्रामीण एडिशनल एसपी डॉ. 
लालचंद कायल ने कहा- पीड़िता ने 
ग्रामीण क्षेत्र के थाने में मामला दर्ज 
करवा रखा है। मामले में जांच जारी 
है। जांच कर नियमानुसार कार्रवाई 
की जाएगी।

पीड़िता के अनुसार- पारिवारिक 
विवाद में मदद का झांसा देकर 
रिटायर्ड अधिकारी ने मुझे ब्लैकमेल 
किया और मेरा देह शोषण किया। 
इस संबंध में पीड़िता ने 5 सितंबर 
2026 को थाने में एफआईआर दर्ज 

कराई थी। पीड़िता का आरोप है कि 
मामला दर्ज होने के बाद भी आरोपी 
के खिलाफ कार्रवाई नहीं हो रही है।

पीड़िता ने थानाधिकारी पर 
राजीनामे के लिए दबाव बनाने का 
आरोप भी लगाया। उसका कहना 
है कि उसे रात 10 बजे फोन कर 
थाने बुलाया जाता है। छोटे बच्चे की 
जिम्मेदारी बताने के बावजूद आने 
का दबाव बनाया जाता है। पीड़िता 

के अनुसार- गवाही या साक्ष्य देने 
थाने जाने पर आरोपी वहां मौजूद 
मिला। कुछ दिन पहले आरोपी ने मेरे 
और गवाहों के साथ गाली-गलौज 
की थी। पीड़िता का आरोप है कि 
मामले में एफआर लगाने और उल्टा 
ब्लैकमेलिंग का मुकदमा दर्ज कर 
जेल भिजवाने की धमकी दी जा रही 
है। उसने निष्पक्ष जांच और कार्रवाई 
की मांग की है।

अजमेर: रिटायर्ड एडिशनल एसपी पर रेप 
का आरोप, एसपी से कार्रवाई की मांग

पीड़िता पर भी 50 लाख और दो प्लॉट मांगने का आरोप, दोनों FIR दर्ज
50 लाख रुपए और दो प्लॉट मांगे

दूसरी तरफ रिटायर्ड एडिशनल एसपी ने शहर के एक थाने में दर्ज 
कराई रिपोर्ट में आरोप लगाया कि महिला ने नवंबर 2024 में सोशल 
मीडिया के जरिए मुझसे संपर्क किया था। महिला ने मेरी बेटी के 
वैवाहिक विवाद में कानूनी मदद का भरोसा दिलाया और दस्तावेज 
लेने के बहाने संपर्क बनाए रखा। अधिकारी ने आरोप लगाया कि 
महिला ने बाद में मुझे ब्लैकमेल करना शुरू कर दिया। रिटायर्ड 
अधिकारी के अनुसार- पहले 5 लाख रुपए की मांग की गई। बाद 
में 50 लाख रुपए और दो प्लॉट देने का दबाव बनाया गया। आरोप 
है कि रकम नहीं देने पर दुष्कर्म जैसे गंभीर मामले में फंसाने, एआई 
से फोटो-वीडियो तैयार कर बदनाम करने, मोबाइल हैक करने और 
सोशल मीडिया पर आपत्तिजनक सामग्री डालने की धमकी दी गई। 
अधिकारी ने यह भी आरोप लगाया कि मेरे बेटे को भी ब्लैकमेल 
करने की कोशिश की गई। रिटायर्ड अधिकारी ने बताया- उन्होंने 30 
अक्टूबर 2025 को थाने में शिकायत दी थी। इसके बाद कोर्ट के 
आदेश पर 11 अक्टूबर 2026 में मामला दर्ज हुआ।

हादसे में एक युवती  
और युवक घायल

जूम न्यूज }जोधपुर

जोधपुर के पांचवी रोड पर सड़क 
हादसा हो गया। बीकानेर नंबर की 
एक स्कॉर्पियो गाड़ी ने बाइक सवार 
को टक्कर मार दी। दोनों उछलकर 
नीचे गिर गए। हादसे में बाइक सवार 
दो जने घायल हो गए। घटना से 
जुड़ा एक CCTV भी सामने आया 
है। हादसे के बाद स्थानीय लोगों 
की मदद से घायलों को हॉस्पिटल 
ले जाया गया। हादसा गुरुवार देर 
रात करीब 10 बजे पांचवीं रोड पर 

स्थित एक मिठाई की दुकान के पास 
हुआ। काले रंग की स्कॉर्पियो गाड़ी 
ने बाइक को टक्कर मार दी।

इधर सूचना मिलने के बाद 
सरदारपुरा थाना पुलिस भी मौके 
पर पहुंची। हादसे में बाइक भी बुरी 
तरह से क्षतिग्रस्त हो गई। हादसे 
के बाद पुलिस बाइक को थाने ले 
आई। सरदारपुरा थाना अधिकारी 
किशनलाल विश्नोई ने बताया- 
बाइक पर एक लड़का और लड़की 
सवार थे। जो स्कॉर्पियो की टक्कर 
से घायल हो गए। जिन्हें इलाज के 
लिए अभी MDM हॉस्पिटल लाया 
गया है। दोनों का इलाज किया जा 
रहा है।

अतिक्रमण हटाने गई 
निगम टीम को घेरा

जूम न्यूज }जोधपुर

जोधपुर के सरदारपुरा इलाके में 
गुरुवार को अतिक्रमण हटाने पहुंची 
नगर निगम की टीम को लोगों के 
विरोध का सामना करना पड़ा। लोगों 
ने निगम की जीप रोककर घेराव 
किया और नारेबाजी की। हालात 
को देखते हुए निगम टीम ने पुलिस 
को बुलाया। इसके बाद पुलिस की 
मदद से टीम वहां से निकल सकी। 
दरअसल, निगम आयुक्त राहुल 
जैन और अन्य अधिकारियों को 
शिकायत मिली थी कि शाम के समय 
में चिल्ड्रन पार्क से लेकर 12वीं रोड 
तक थड़ी-ठेले वाले जमा हो जाते 
हैं। इस कारण रास्ते में भीड़ लगी 
रहती है। इससे सड़क पर जाम की 
स्थिति बन जाती है। ऐसे में निगम 
की टीम शाम को करीब 7:30 बजे 
कार्रवाई करने यहां पर पहुंची और 
तीन ट्रैक्टर भरकर सामान को जब्त 
किया, जिसमें 10-12 ठेले, केबिन 
आदि शामिल थे। अतिक्रमण प्रभारी 
मुख्यालय सतर्कता रजनीश बरसा 
ने बताया कि निगम में ट्रैक्टर ट्राली 
में भरा सामान खाली करने के बाद 
टीम दोबारा कार्रवाई करने पहुंची। 
इस दौरान सतर्कता शाखा प्रभारी 
जलज घसिया भी टीम के साथ 
पहुंचे। टीम दोबारा कार्रवाई करते 
हुए वहां एक रेस्टोरेंट के सड़क पर 
रखे गए सामान को जब्त किया।

स्कॉर्पियो ने बाइक सवार को मारी 
टक्कर, उछलकर सड़क पर गिरा

‘मानसरोवर डांडिया दरबार’-2026  
में दिखा जोश

जूम न्यूज }जयपुर 

रॉयल हेरिटेज इवेंट्स की ओर से ‘मानसरोवर डांडिया दरबार’-2026 
में नवरात्रि की उमंग, पारंपरिक संस्कृति और मनोरंजन का शानदार 
आयोजन किया गया। रॉयल हेरिटेज इवेंट्स की फाउंडर एंड डायरेक्टर 
गीता आर्या ने बताया कि राजधानी जयपुर के मानसरोवर में वरुण 
पथ स्थित जांगिड़ भवन में आयोजित दो दिवसीय डांडिया दरबार में 
मस्ती भरी गीतों की धुनों पर सभी प्रतिभागियों ने उत्साह एवं जोश भरे 
अंदाज में जमकर डांस किया। विभिन्न रंग-बिरंगी पारम्परिक वेशभूषा 
में सजे प्रतिभागियों ने उत्सव के माहौल को खास बना दिया। संगीत, 
डीजे और आकर्षक सजावट के बीच युवाओं ने कार्यक्रम का आनंद 
उठाया। इस कार्यक्रम में कांग्रेस पार्षद प्रत्याशी पंकज वर्मा (सोनी), 
आयोजन संरक्षक कुंवर महेंद्र सिंह कल्लावास और पत्रकार घनश्याम 
आर्या उपस्थित रहे। सभी ने आयोजन की सराहना करते हुए ऐसे 
सांस्कृतिक कार्यक्रमों को सामाजिक मेलजोल और भारतीय संस्कृति 
को बढ़ावा देने वाला बताया। इस आयोजन का उद्देश्य नवरात्रि के पर्व 
को यादगार बनाने के साथ ही डांडिया-गरबा के माध्यम से भारतीय 
संस्कृति और परम्पराओं को प्रोत्साहित करना रहा। इस आयोजन में 
समाजसेवी रवि सैन, कार्यकर्ता विकास जांगिड़, मीडिया प्रभारी जीवन 
सिंह रावत और इवेंट मैनेजमेंट की जिम्मेदारी संभाल रहे मोहन आर्या 
का विशेष सहयोग रहा।

उप मुख्यमंत्री दिया कुमारी से डीसीबी बैंक 
के अधिकारी, सीएसआर पर हुई चर्चा

जूम न्यूज }जयपुर 

राजस्थान की उप मुख्यमंत्री दिया कुमारी और डीसीबी बैंक (DCB 
Bank) के अधिकारियों के बीच शिष्टाचार भेंट हुई। यह राज्य के 
सामाजिक और आर्थिक विकास की दिशा में एक बेहद सकारात्मक 
कदम है। राज्य के सामाजिक और आर्थिक विकास की दिशा में एक 
बेहद सकारात्मक कदम है। बैठक में रिजनल हेड आशीष बंसल, 
अभिषेक शर्मा और सुधांशु दाधीच के साथ बैंक की सीएसआर 
गतिविधियों की समीक्षा की गई। इसके साथ ही राजस्थान सरकार के 
विजन “सबका साथ, सबका विकास” के तहत प्रदेश के समग्र उत्थान 
की रूपरेखा पर  विचार-विमर्श हुआ। इस मुलाकात के दौरान समाज 
की तीन सबसे बड़ी समस्याओं पर विशेष रूप से वार्ता की गई: जैसे   
नशे पर रोकथाम: युवाओं को नशे की लत से बचाने और समाज को 
नशामुक्त बनाने के लिए जागरूकता अभियानों पर चर्चा। महिलाओं 
को आत्मनिर्भर बनाने और बच्चों के स्वास्थ्य, पोषण व शिक्षा के स्तर 
को सुधारने पर बल। कानून से संघर्षरत किशोरों (बाल अपराधियों) 
के पुनर्वास, उनकी काउंसिलिंग और उन्हें समाज की मुख्यधारा से 
जोड़ने के लिए सुधारात्मक कदमों पर मंथन किया।

एसबीआई में अन्य पिछड़ा वर्ग आरक्षण 
नीति पर दो दिवसीय कार्यशाला का शुभारंभ

जूम न्यूज }जयपुर 

भारतीय स्टेट बैंक, जयपुर सर्किल द्वारा भारतीय स्टेट बैंक अन्य 
पिछड़ा वर्ग कर्मचारी कल्याण संघ, जयपुर सर्किल के सहयोग 
से 22 एवं 23 अक्टूबर 2026 को एसबीआईएलडी, जयपुर में 
OBC आरक्षण नीति पर दो दिवसीय कार्यशाला का आयोजन 
किया जा रहा है। कार्यशाला का शुभारंभ जयपुर सर्किल के मुख्य 
महाप्रबंधक श्री ओंकार नाथ चौधरी एवं एसबीआई अन्य पिछड़ा 
वर्ग कल्याण संघ जयपुर के अध्यक्ष श्री रामावतार सिह जाखड़ 
ने दीप प्रज्वलित कर किया। इस अवसर पर पौधारोपण भी किया 
गया। कार्यक्रम में उप महाप्रबंधक (CDO) श्रीमती रीता राजोरा, 
विषय विशेषज्ञ श्रीमती आर. गायत्री, संघ के अध्यक्ष श्री रामावतार 
सिंह जाखड़, महासचिव श्री रूपेंद्र सिह, वरिष्ठ उपाध्यक्ष श्री 
भवानी सिंह सोलंकी, सहायक महाप्रबंधक (मानव संसाधन) श्री 
सतीश चौधरी तथा ओबीसी संपर्क अधिकारी श्री संजीव कुमार 
उपस्थित रहे। मुख्य महाप्रबंधक श्री ओंकार नाथ चौधरी एवं उप 
महाप्रबंधक (CDO) श्रीमती रीता राजोरा ने अपने संबोधन में 
आरक्षण नीति से संबंधित प्रावधानों, दिशा-निर्देशों तथा बैंक में 
उनके क्रियान्वयन से जुड़े विभिन्न पहलुओं पर विचार व्यक्त 
किए। संघ के अध्यक्ष श्री रामावतार सिह जाखड़, महासचिव श्री 
रूपेंद्र सिंह एवं वरिष्ठ उपाध्यक्ष श्री भवानी सिह सोलंकी ने भी 
प्रतिभागियों को संबोधित किया।

1001 बालिकाओं का सामूहिक कन्या 
पूजन, सामाजिक समरसता का दिया संदेश

जूम न्यूज }जयपुर 

नवरात्र के अवसर पर सामाजिक समरसता, नारी सम्मान और भारतीय 
सांस्कृतिक परंपराओं को प्रोत्साहित करने के उद्देश्य से सोमवार को 
शास्त्री नगर स्थित आनंदम जन उपयोगी भवन में 1001 बालिकाओं 
का सामूहिक कन्या पूजन एवं भोजन कार्यक्रम आयोजित किया गया। 
घुमंतू जाति उत्थान न्यास जयपुर महानगर एवं अलका गौड़ फाउंडेशन 
के संयुक्त तत्वावधान में अायाेजन हुअा। फाउंडेशन की अध्यक्ष 
अलका गाैड ने बताया कि कार्यक्रम में मुख्य अतिथि नगर निगम 
उपमहापौर सरोज कंवर रहीं। मुख्य वक्ता घुमंतू जाति उत्थान न्यास 
राजस्थान के क्षेत्र संयोजक महावीर प्रसाद शर्मा रहे। विशिष्ट अतिथि 
भाजपा जयपुर के जिला अध्यक्ष अमित गोयल रहे। आयोजन में पूर्व 
महापौर डॉ. सौम्या गुर्जर, पूर्व विधायक मोहन लाल गुप्ता, डॉ. शोभा 
तोमर, घुमंतू जाति उत्थान न्यास के प्रांत सह संयोजक राकेश शर्मा 
सहित अन्य लाेग माैजूद रहे।

ब्रीफ न्यूज

जूम न्यूज }जयपुर 

माहेश्वरी पब्लिक स्कूल, जवाहर 
नगर के तक्षशिला सभागार में आज 
भारतीय संस्कृति, आदर्शों और 
अटूट श्रद्धा के पर्व ‘विजयोत्सव’का 
भव्य एवं गरिमामयी आयोजन किया 
गया। असत्य पर सत्य की विजय 
और दुराचार पर सदाचार की 

पुनर्स्थापना को समर्पित इस विशेष 
आयोजन ने उपस्थित जनसमूह को 
मंत्रमुग्ध कर दिया।

समारोह का शुभारंभ दीप 
प्रज्ज्वलन और माँ सरस्वती की 
वंदना के साथ हुआ। इस गरिमामयी 
अवसर पर कोषाध्यक्ष महोदय 
श्री अरुण कुमार मालू, मानद 
सचिव महोदय सी.ए संजय जी 

बांगड़, भवन मंत्री श्री प्रवीण जी 
लड्डा,  एम.एम.सी के सम्मानित 
सदस्यगण, प्राचार्या महोदया श्रीमती 
रीटा भार्गव, उपप्राचार्य महोदय व 
महोदया,प्राथमिक व उपप्राथमिक 
विभाग की प्रभारी  उपस्थित रहीं। 
कार्यक्रम के दौरान माँ दुर्गा के नौ 
स्वरूपों के आह्वान के साथ रामायण 
की दिव्य गाथा का प्रभावशाली 

मंचन किया गया। कठपुतली 
प्रस्तुति, शबरी की अनन्य भक्ति, 
श्रीराम-हनुमान मिलन, लंका यात्रा 
और रामसेतु निर्माण जैसे प्रसंगों ने 
कर्तव्यनिष्ठा और धर्म की महत्ता को 
रेखांकित किया। 

रामदरबार की मनोहारी झाँकी 
ने पूरे परिसर को भक्तिमय बना 
दिया। इसके साथ ही, त्रेतायुग और 

कलियुग के तुलनात्मक चित्रण के 
माध्यम से वर्तमान पीढ़ी को जीवन-
मूल्यों पर चिंतन करने की प्रेरणा दी 
गई। विद्यार्थियों ने ‘आगाज़’, ‘कंधों 
से मिलते हैं कंधे’ जैसे अनेक प्रेरक 
गीतों पर ऊर्जावान नृत्य प्रस्तुत कर 
एकता और सकारात्मकता का 
संदेश दिया। अंत में कोषाध्यक्ष 
महोदय व मानद सचिव महोदय 

ने अपने प्रेरणादायी विचारों से 
विद्यार्थियों का मार्गदर्शन किया और 
उनके उज्ज्वल भविष्य की कामना 
की। यह ‘विजयोत्सव’ विद्यार्थियों 
की सृजनात्मकता का प्रमाण  
होने के साथ-साथ भारतीय 
संस्कारों और नैतिक मूल्यों को 
आत्मसात करने का एक सशक्त 
माध्यम सिद्ध हुआ।

माहेश्वरी पब्लिक स्कूल में भव्यता के साथ संपन्न हुआ ‘विजयोत्सव’

जूम न्यूज }बीकानेर

हरियाणा के कैथल में आयोजित सीबीएसई 
नेशनल बालिका बॉक्सिंग प्रतियोगिता में 
बीकानेर की बालिका मुक्केबाजों ने शानदार 
प्रदर्शन किया। 15 से 20 अक्टूबर तक 
आरकेएसडी पब्लिक स्कूल में आयोजित 
प्रतियोगिता में गर्विता चौधरी ने स्वर्ण पदक 
जीता, जबकि बेनेश, वंशिका और हर्षिता 
ने कांस्य पदक हासिल किए। गर्विता की 
इस सफलता से बीकानेर में खेल जगत में 
खुशी का माहौल है। वह इससे पहले भी 
कई राष्ट्रीय स्तर की बॉक्सिंग प्रतियोगिताओं 
में राजस्थान का प्रतिनिधित्व कर चुकी हैं। 
उनकी सफलता में वरिष्ठ बॉक्सिंग कोच 

राजेन्द्र सिंह राठौड़ का मार्गदर्शन और 
नियमित प्रशिक्षण महत्वपूर्ण रहा।

गर्विता की उपलब्धि पर ब्लॉसम 
इंटरनेशनल स्कूल के डायरेक्टर प्रदीप सिंह 
शेखावत, जिला बॉक्सिंग संघ के अध्यक्ष 
मकबूल हुसैन सोढ़ा, कोच विजेन्द्र रंगा, 
राजपाल कुल्हरी, दानवीर सिंह भाटी, भैरुरतन 
ओझा, शीशपाल सिंह शेखावत, सीताराम 
सियाग, जिला कबड्डी संघ के अध्यक्ष महेन्द्र 
कुमार व्यास और भूपेंद्र सिंह राठौड़ सहित 
खेल जगत से जुड़े लोगों ने खिलाड़ियों को 
बधाई दी। उन्होंने उम्मीद जताई कि बीकानेर 
की बेटियां भविष्य में भी राष्ट्रीय और 
अंतरराष्ट्रीय स्तर पर उत्कृष्ट प्रदर्शन कर जिले 
और प्रदेश का नाम रोशन करेंगी।

नेशनल बॉक्सिंग में बीकानेर 
की गर्विता चौधरी ने जीता स्वर्ण

तीन बेटियों ने बढ़ाया जिले का मान

जूम न्यूज }जालोर

जालोर में रोडवेज बस और टेंपो 
में आमने-सामने की भिड़ंत हो गई। 
हादसे में मां, बेटा-बेटी की मौत हो 
गई और एक बच्चा गंभीर घायल हो 
गया। मां ने नवरात्रि में ही बेटे को 
नया टेंपो दिलाया था। एक्सीडेंट के 
बाद मौके पर लोगों की भीड़ इकट्ठा 
हो गई। लोगों ने ही एंबुलेंस को 
कॉल कर बुलाया। पुलिस ने दोनों 
वाहनों को जब्त कर लिया। हादसा 
रामसीन-भीनमाल स्टेट हाईवे 
पर भरूड़ी गांव में दोपहर 1 बजे 
हुआ। थानाधिकारी अरविंद कुमार 
ने बताया- मुथला कांबा निवासी 
ललिता देवी (42) पत्नी रमेश 
कुमार, उसके बेटे कैलाश (19) 
और बेटी सुमन कुमारी (17) की 

मौत हो गई। एक बेटा राजू (8) 
गंभीर घायल हो गया। थानाधिकारी 
ने बताया- परिवार रामसीन गांव में 
मंदिर दर्शन कर घर जा रहा था। 
दोनों वाहन जब्त कर लिए। बस 
ड्राइवर को पकड़ लिया है। रोडवेज 
बस भीनमाल से उदयपुर की ओर 
जा रही थी।

SHO अरविंद कुमार ने बताया- 
टेंपो में 5 लोग सवार थे। घटना के 
वक्त टेंपो ललिता का भाई पुरुषोतम 
चला रहा था। जो हादसा होते ही 
टेंपो से कूद गया, जिससे वह बच 
गया। ललिता आंगनबाड़ी में काम 
करती थी। बेटा कैलाश किराए 
पर टैक्सी लेकर चलाता था। पति 
रमेश मजदूरी करते हैं। अब परिवार 
में रमेश, बेटा राजू और एक बेटी 
बची है।

बस-टेंपो की भिड़ंत में मां, बेटा-बेटी की मौत: एक 
बच्चा गंभीर घायल, मंदिर दर्शन कर लौट रहे थे शिक्षा निदेशालय ने  

जारी किए निर्देश
जूम न्यूज }बीकानेर

राजस्थान के सरकारी विद्यालयों 
में आधार कार्ड नहीं होने के 
कारण किसी भी बच्चे को प्रवेश 
से वंचित नहीं रखा जा सकेगा। 
प्रारम्भिक शिक्षा निदेशालय, 
राजस्थान, बीकानेर ने इस संबंध 
में प्रदेश के शिक्षा अधिकारियों 
और विद्यालयों के संस्था प्रधानों 
को निर्देश जारी किए हैं। 

निदेशालय की ओर से जारी 
आदेश में स्पष्ट किया गया है 
कि आधार कार्ड के अभाव में  
बच्चों का राजकीय विद्यालयों में 
दाखिला रोकना उचित नहीं है। 
यह निर्देश राजस्थान सरकार के 

शिक्षा विभाग (ग्रुप-5) के 9 
अक्टूबर 2026 के पत्र के क्रम में 
जारी किए गए हैं। इसमें भारतीय 
विशिष्ट पहचान प्राधिकरण 
(UIDAI) से प्राप्त पत्र का भी 
संदर्भ दिया गया है।

निर्देशों की पालना सुनिश्चित 
करने के लिए संयुक्त निदेशकों, 
मुख्य जिला शिक्षा अधिकारियों, 
जिला शिक्षा अधिकारियों, मुख्य 
ब्लॉक शिक्षा अधिकारियों, 
पीईईओ, यूसीईईओ और सभी 
विद्यालयों के संस्था प्रधानों को 
आदेश की प्रतिलिपि भेजी गई है। 
शिक्षा निदेशालय के इस निर्देश 
का उद्देश्य यह सुनिश्चित करना 
है कि आधार कार्ड उपलब्ध नहीं 
होने के कारण कोई भी बच्चा 
शिक्षा के अधिकार और विद्यालय 
में प्रवेश से वंचित न रहे।

आधार कार्ड नहीं होने पर भी 
मिलेगा सरकारी स्कूलों में प्रवेश

जूम न्यूज }जैसलमेर

जैसलमेर शहर के रामगढ़ रोड 
स्थित आयुर्वेदिक हॉस्पिटल के 
बाहर बुधवार सुबह मिले नवजात 
के क्षत-विक्षत शव के मामले में 
गुरुवार को दूसरे दिन भी पुलिस 
के हाथ कोई ठोस सुराग नहीं 
लगा। शहर कोतवाली पुलिस 
इस गुत्थी को सुलझाने में जुटी 
है कि नवजात कहां से आया 
और उसे लावारिस हालत में कौन 
छोड़कर गया। शहर कोतवाल 
प्रेमाराम विश्नोई ने बताया कि 
मामले की गंभीरता को देखते 
हुए पुलिस ने पिछले दो दिनों में 
शहर के सभी सरकारी और निजी 

अस्पतालों सहित प्रसूति केंद्रों के 
रिकॉर्ड खंगाले हैं। जांच में सामने 
आया कि पिछले 48 घंटों में इन 
अस्पतालों में कुल 7 बच्चों का 
जन्म हुआ। राहत की बात यह है 
कि सभी बच्चे पूरी तरह स्वस्थ 
हैं और अपने परिजनों के पास 
सुरक्षित हैं।

अस्पतालों के रिकॉर्ड में जन्मे 
सभी 7 बच्चों के सुरक्षित मिलने 
के बाद पुलिस अब इस आशंका 
के आधार पर भी जांच कर रही 
है कि नवजात को किसी बाहरी 
इलाके, घर में हुए प्रसव या 
सीमावर्ती ग्रामीण क्षेत्र से लाकर 
यहां फेंका गया हो। पुलिस यह 
पता लगाने की कोशिश कर रही 

है कि नवजात को वहां कौन 
छोड़कर गया था और उसे कहां 
से लाया गया था। पुलिस की 
अलग-अलग टीमें घटनास्थल 
के आसपास लगे CCTV कैमरों 
की फुटेज खंगाल रही हैं। साथ ही 
संदिग्ध तरीके से आवाजाही करने 
वाले वाहनों पर भी नजर रखी जा 
रही है। पोस्टमार्टम रिपोर्ट आने 
के बाद ही स्पष्ट हो पाएगा कि 
नवजात को वहां फेंकने के समय 
वह जीवित था या उसकी मृत्यु हो 
चुकी थी। कोतवाली पुलिस का 
कहना है कि मामले के हर पहलू 
की गहनता से जांच की जा रही है 
और जल्द ही आरोपी का सुराग 
लगाने की कोशिश की जा रही है।

नवजात का शव किसने फेंका, नहीं लगा सुराग: पुलिस ने खंगाले हॉस्पिटल

जूम न्यूज }पाली

पाली जिले में पंचायत चुनाव के पहले 
चरण में सोजत, मारवाड़ जंक्शन, 
बगड़ीनगर, रानी और सुमेरपुर पंचायत 
समितियों के 95 वार्डों और जिला परिषद 
के 18 वार्डों के लिए मतदान हुआ। बगड़ी 
नगर में सबसे ज्यादा 56.70% और 
रानी स्टेशन में सबसे कम 40.65% 
मतदान हुआ। पिछले चुनाव के मुकाबले 
सोजत में मतदान 5.47 प्रतिशत अंक 
बढ़ा, जबकि रानी स्टेशन में 5.66 और 
मारवाड़ जंक्शन में 3.34 प्रतिशत अंक 
की गिरावट दर्ज हुई। 

सुमेरपुर में मतदान लगभग पिछले 
चुनाव के स्तर पर रहा। बगड़ी नगर के 
मतदान केंद्र संख्या 2 पर EVM में खराबी 
आने के कारण मतदान करीब एक घंटे 
की देरी से शुरू हुआ। मतदान शांतिपूर्ण 
रहा, लेकिन प्रशासन के तमाम प्रयासों के 
बावजूद पिछले चुनाव के मुकाबले इस 

बार मतदान प्रतिशत काफी कम रहा। रानी 
पंचायत के डूठारिया गांव में ग्रामीणों ने 
चुनाव का बहिष्कार किया और प्रशासन 
की समझाइश के बाद भी मतदान के लिए 
राजी नहीं हुए। वहीं, केलवाज गांव में 
फर्जी मतदान करवाने का आरोप लगा। 

नेपावास में भी ग्रामीणों ने मतदान का 
बहिष्कार किया, लेकिन बाद में प्रशासन 
की समझाइश पर वे मतदान के लिए राजी 
हो गए। अब सभी की नजर 24 अक्टूबर 
को होने वाले पंच और सरपंच के चुनाव 
पर है।

बगड़ी नगर में सबसे ज्यादा 56.70 फीसदी वोटिंग: 
पिछले चुनावों से सोजत में 5.47% ज्यादा मतदान

जूम न्यूज }बाली

दांतीवाड़ा से बाली जा रहे बाइक सवार 22 वर्षीय युवक की 
गुरुवार शाम सड़क हादसे में मौत हो गई। हादसा पुल पर सामने 
से आ रहे ट्रोले की चपेट में आने से हुआ। मृतक की पहचान 
दांतीवाड़ा निवासी रोशन पुत्र हंसाराम मेघवाल के रूप में हुई है। 
युवक किसी काम से बाली जा रहा था।

जानकारी के अनुसार, रोशन गुरुवार शाम करीब 7 बजे 
एक अन्य युवक के साथ बाइक पर दांतीवाड़ा से बाली के लिए 
रवाना हुआ था। बाइक रोशन चला रहा था। दोनों पुल से गुजर 
रहे थे, तभी सामने से ट्रोला आ गया। बताया जा रहा है कि ट्रोले 
से बचने के प्रयास के दौरान बाइक उसकी चपेट में आ गई। 
हादसे में बाइक चला रहे रोशन की मौत हो गई। दुर्घटना के बाद 

मौके पर लोगों की भीड़ जमा हो गई। हादसे की सूचना मिलने पर 
पुलिस मौके पर पहुंची और शव को मॉर्च्युरी में रखवाया। घटना 
के बाद दांतीवाड़ा क्षेत्र में शोक का माहौल है।

बाली: ट्रोले की चपेट में आने से युवक की मौत

झुंझुनूं में खाई में गिरी अनकंट्रोल कार: 
चूरू के दो युवक घायल 

जूम न्यूज }झुंझुनूं

मंड्रेला-झुंझुनूं रोड पर नालवा गांव के पास गुरुवार शाम एक कार 
अनकंट्रोल होकर सड़क किनारे खाई में जा गिरी। हादसे में कार सवार 
चूरू जिले के दो युवकों को मामूली चोटें आईं। आसपास के लोगों ने 
दोनों युवकों को कार से बाहर निकाला। घायलों को तुरंत हॉस्पिटल 
पहुंचाया गया। जानकारी के अनुसार, कार मंड्रेला से झुंझुनूं की ओर 
जा रही थी। इसी दौरान नालवा गांव के पास रोड वाले बालाजी मंदिर 
के समीप कार अचानक असंतुलित हो गई और सड़क किनारे खाई में 
जा गिरी। हादसे के बाद मौके पर आसपास के लोग एकत्रित हो गए। 
लोगों ने कार में सवार दोनों युवकों को सुरक्षित बाहर निकाला और 
उनकी मदद की। समय पर सहायता मिलने से दोनों युवकों को उपचार 
मिल सका। मंड्रेला से नालवा गांव तक सड़क पर जगह-जगह बने 
गड्ढों को लेकर स्थानीय लोगों में नाराजगी है। लोगों का कहना है कि 
सड़क की खराब स्थिति के कारण वाहन चालकों को आवागमन में 
परेशानी होती है। गड्ढों के चलते वाहन चलाते समय संतुलन बिगड़ने 
और दुर्घटना होने का खतरा भी बना रहता है।

60 की उम्र पार, फिर भी क्रिकेट का जुनून: 
दुबई और ओमान के खिलाड़ी ले रहे हिस्सा

जूम न्यूज }बीकानेर

60 साल से ज्यादा उम्र होने के बावजूद क्रिकेट के प्रति जुनून कम 
नहीं हुआ है। वरिष्ठ खिलाड़ी मैदान पर उतरकर अपने हुनर का प्रदर्शन 
कर रहे हैं। खिलाड़ियों के इसी जज्बे से प्रभावित होकर महापौर अनिल 
कल्ला ने भी उनकी सराहना की। गुरुवार को पॉलिश्ड बाउंड्री क्रिकेट 
क्लब की ओर से ओवर सिक्सटी क्रिकेट प्रीमियर कप-2026 के 
दूसरे संस्करण की शुरुआत हुई। चार दिवसीय यह प्रतियोगिता 26 
अक्टूबर तक चलेगी। उद्घाटन सत्र में मुख्य अतिथि बीकानेर नगर 
निगम के महापौर अनिल कल्ला ने कहा - उम्र के इस पड़ाव पर भी 
अपने शौक और हुनर को जीवंत रखना जिंदादिली का उदाहरण है। 
राजस्थान पशु चिकित्सा एवं पशु विज्ञान विश्वविद्यालय के कुलगुरु 
डॉ. सुमंत व्यास और बीएसएफ के डीआईजी अजय लूथरा ने भी 
वरिष्ठ खिलाड़ियों के जज्बे को प्रेरणादायक बताया। आयोजक सुनील 
जोशी के अनुसार, प्रतियोगिता में देश के विभिन्न शहरों के साथ दुबई 
और ओमान के खिलाड़ी भी हिस्सा ले रहे हैं। इसमें वेस्टर्न वॉरियर्स, 
महाराष्ट्रा वॉरियर्स, सेंट्रल सुपर स्ट्राइकर्स और पॉलिश्ड बाउंड्रीज 
इलेवन की टीमें खेलेंगी। मुकाबले रेलवे ग्राउंड और सादुल क्लब 
ग्राउंड पर होंगे।

बीकानेर: चक्कर खाकर गिरी महिला: 
रुणिया में सबसे ज्यादा 74 प्रतिशत मतदान

जूम न्यूज } बीकानेर

बीकानेर में पंचायती राज आम चुनाव-2026 के पहले चरण का 
मतदान गुरुवार शाम 6 बजे खत्म हुआ। पूगल, छत्तरगढ़, खाजूवाला 
और रुणिया पंचायत समिति क्षेत्रों में जिला परिषद के 8 और पंचायत 
समिति के 60 सदस्यों के लिए वोट डाले गए। मतदान सुबह 7 बजे 
शुरू हुआ था। नई पंचायत समिति रुणिया में करीब 75 प्रतिशत 
मतदान हुआ, जबकि खाजूवाला में 70 प्रतिशत से ज्यादा मतदाताओं 
ने वोट दिए। चुनाव के लिए 319 मतदान केंद्रों पर 319 मतदान दल 
तैनात किए गए थे। वहीं, 112 ग्राम पंचायतों में पंच-सरपंच चुनाव 
के तहत 23 अक्टूबर को नामांकन, 24 अक्टूबर को मतदान और 
मतगणना होगी। इसके बाद 25 अक्टूबर को उप सरपंच का चुनाव 
कराया जाएगा। बीकानेर में जिला परिषद् की आठ सीटों के लिए 
71.18 प्रतिशत मतदान हुआ।

ब्रीफ न्यूज

झांसे में लेकर खुलवाते 
थे बैंक खाते; दो आरोपी 
पहले पकड़े जा चुके

जूम न्यूज }अजमेर

साइबर ठगी की रकम को फर्जी 
बैंक खातों में ट्रांसफर कर 
निकालने के मामले में अजमेर की 
सिविल लाइंस थाना पुलिस ने एक 
और आरोपी को गिरफ्तार किया 
है। ‘म्यूल हंट’ अभियान के तहत 
हुई कार्रवाई में पुलिस ने प्रोडक्शन 
वारंट पर आरोपी को गिरफ्तार 
किया है।

मामले में पुलिस पहले ही दो 
आरोपियों को गिरफ्तार कर चुकी 
है। अब आरोपी को रिमांड पर 
लेकर पूछताछ की जा रही है, 
ताकि ठगी की रकम के लेन-
देन और नेटवर्क से जुड़े अन्य 
लोगों के बारे में जानकारी जुटाई 
जा सके। थाना प्रभारी शंभू सिंह 

ने बताया कि मामले में आरोपी 
अजमेर निवासी सबरे आलम 
पुत्र मोहम्मद आलम को गिरफ्तार 
किया गया है। साइबर सेल 
से मिली सूची के आधार पर 
एएसआई चांद सिंह ने 5 अप्रैल 
को प्रकरण दर्ज किया था। मामला 
उत्तर प्रदेश के मुरादाबाद निवासी 
रोहिताश कुमार से करीब 14 
लाख रुपए की साइबर ठगी से 
जुड़ा है। ठगी की रकम म्यूल बैंक 
खातों में ट्रांसफर करवाई गई थी।
पुलिस के अनुसार- म्यूल 
अकाउंट के जरिए साइबर ठगी की 
रकम को इधर-उधर किया जाता 
था। गिरोह के लोग सीधे-सादे 
लोगों को झांसे में लेकर उनके 
आधार कार्ड और अन्य दस्तावेजों 
के आधार पर बैंक खाते खुलवाते 
थे। इन खातों में साइबर ठगी से 
मिली रकम जमा करवाई जाती 
और बाद में नकदी निकाल ली 
जाती थी।

14 लाख की साइबर ठगी, म्यूल 
अकाउंट से जुड़ा आरोपी पकड़ा

काउंसलिंग के बाद फिर 
साथ रहने को राजी दंपती

जूम न्यूज }सादुलपुर

पारिवारिक विवादों में टूटते रिश्तों 
को जोड़ने के लिए चूरू पुलिस 
और महिला अधिकारिता विभाग की 
संयुक्त पहल सकारात्मक परिणाम 
दे रही है। परिवारों की काउंसलिंग 
कर आपसी मनमुटाव दूर करने का 
प्रयास किया जा रहा है। राजगढ़ 
थाना क्षेत्र में प्रियंका और उनके पति 
सुनील के बीच विवाद के चलते 
प्रियंका अपने पिता के घर रहने लगी 
थी। दहेज प्रताड़ना संबंधी परिवाद 
पर महिला सुरक्षा सलाह केंद्र की 
काउंसलर नीलम व कलावती के 
सहयोग से एएसआई धूप सिंह ने 
दोनों पक्षों की काउंसलिंग करवाई। 
समझाइश के बाद राजीनामा हुआ 
और प्रियंका ने अपने बच्चे के साथ 
नए सिरे से पारिवारिक जीवन शुरू 
किया। थानाधिकारी राजेश कुमार के 
नेतृत्व में चल रही इस पहल में इसी 
माह दहेज प्रताड़ना के पांच परिवादों 
का आपसी समझौते से निस्तारण 
किया गया।

जूम न्यूज }जोधपुर

जोधपुर RIFF फेस्टिवल की 
ओपनिंग नाइट में लोक संगीत के 
सुर गूंजे। सिटी कॉन्सर्ट में लोक 
कलाकारों ने अपनी प्रस्तुतियों से 
माहौल को संगीतमय बना दिया। 
इस आयोजन में देशी-विदेशी 
कलाकारों ने हिस्सा लिया और 
लोक संगीत की विविध रंगत पेश 
की। गुरुवार को पांच दिवसीय 
जोधपुर रिफ -2026 का रंगारंग 

एवं संगीतमय शानदार शुभारंभ 
हुआ। फेस्टिवल डायरेक्टर दिव्य 
भाटिया ने बताया कि गुरुवार 
को जोधपुर रिफ के शुभारंभ के 
अवसर पर पहले कार्यक्रम की 
सुबह शुरुआत स्कूली बच्चों के 
लिए वीर दुर्गादास स्मृति पार्क 
मसूरिया पहाड़ी पर हुई। कार्यक्रम 
में राजस्थानी लोक कलाकारों 
ने कच्छी घोड़ी ,कचपुड़ी, युवा 
लंगा म्यूजिशियन की प्रस्तुति 
,राजस्थानी सर्कस,कठपुतली, 

भपंग, बहरूपिया, गरासिया नृत्य, 
चरी नृत्य आयोजन से बच्चों की 
खूब तालियां बटोरी। फेस्टिवल 
डायरेक्टर दिव्य भाटिया ने बताया 
कि मेहरानगढ़ की पार्किंग में 
आयोजित ओपनिग नाइट सिटी 
कंसर्ट में रात्रि को पारंपरिक 
राजस्थानी लोक कलाकारों की स्वर 
लहरिया गूंजी । लोक कलाकारों ने 
लोक वाद्य व संगीत प्रस्तुति से 
शाम को संगीतमय में बना दिया। 
देशी और विदेशी श्रोताओं की 

लगातार वाहवाही मिलती रही।
मेहरानगढ़ म्यूजियम ट्रस्ट 

के प्रशासनिक अधिकारी कर्नल 
अजय सिह शेखावत ने बताया कि 
शुक्रवार 23 अक्टूबर को जोधपुर 
रिफ में दूसरे दिन की शुरुआत 
जसवंत थड़े पर सुबह की भौर 
की किरणों के साथ भजनों की 
प्रस्तुतियों से होगी। सुबह 5:30 
से 7:30 बजे तक भल्लू राम, 
माला राम मेघवाल, दरिया व 
केलम मेघवाल कलाकारों द्वारा 

द्वारा भजनों की प्रस्तुति दी जाएगी 
। फोर्ट फेस्टिवल में सुबह 9:45 
बजे से शाम 5:30 बजे तक 
महरानगढ़ दुर्ग में कई स्थानों पर 
राजस्थानी लोक कलाकारों द्वारा 
परंपरागत लोक कला का प्रदर्शन 
होगा। जिसमें भगोरिया चरी नृत्य 
भपंग वादन, बाहरमासिया और 
युवा लंगा संगीतकारों की मनमोहक 
प्रस्तुतियां होगी। सुबह 9:00 बजे 
रिफ डांस बूट केम्प में चोखेलाल 
महल में तारिणी त्रिपाठी द्वारा 

कत्थक की बेहतरीन प्रस्तुति  
होगी। वही सुबह 11:00 से 
दोपहर 1:30 तक इन रेजिडेंस में 
चौकेलाव गार्डन में विनय कुमार  
के साथ आदिशक्ति थिएटर की 
सांस एवं भाव कार्यशाला का 
आयोजन होगा। 

वही शाम 5:30 बजे से 7:00 
तक चोकेलाल गार्डन में मूव्स एण्ड 
ग्रूव्स में इनायत - साज सादिक 
खान आसीन खान जाकिर खान 
लंगा व कथक नृत्यांगना तारिणी 

त्रिपाठी, सांय 7 बजे धना भैया की 
छतरी पर जसनाथ जी का सिद्धा 
का अग्नि नृत्य,7: 45 बजे से 
जनाना कोर्टयार्ड में मूडी रिफ्स में 
महिलाओं की आवाज गंगा व सुंदर 
एव ट मोहिनी देवी रजवाड़ी मांड 
गायन, जयपुर अंतरौली घराने की 
सुमधुर गायिका पद्मश्री अश्विनी 
भिंडे देशपांडे, टोमें व इनेस की 
पड्रो डायस प्रस्तुति, चिल्ली की 
कैमिला सूर्य व सिल्विया रोजी 
की म्यूजिक बैंड प्रस्तुति, इल्हाम 

-स्मिता बेलूर सूफी कव्वाली, साज 
व बुंदू खान लंगा की प्रस्तुतियां 
होगी। रात्रि में राव जोधा डेजर्ट 
रॉक पार्क में खुले आसमान के 
नीचे डेजर्ट लाउंज संगीत कार्यक्रम 
में राजस्थानी लोक कलाकार इदु 
खान लंगा, मीर बसु खान व अन्य 
कलाकारों की प्रस्तुतियां , अंतिम 
कार्यक्रम मध्य रात्रि में सलीम कोट 
में क्लब मेहरान में इसाम एलियास 
के साथ एफ्रो - ओरिएंटल धुनों की 
बेहतरीन प्रस्तुतियां होगी।

RIFF में लोक संगीत की धूम: ओपनिंग नाइट सिटी कॉन्सर्ट में गूंजी स्वर लहरियां

पुलिस ने अवैध पिस्टल के 
साथ आरोपी को पकड़ा

जूम न्यूज }जोधपुर

जोधपुर शहर में अवैध हथियारों की धरपकड़ के 
तहत कमिश्नरेट स्पेशल टीम ने बड़ी सफलता 
हासिल की है। पुलिस आयुक्त अंशुमान भोमिया 
और पुलिस उपायुक्त मुख्यालय एवं यातायात 
शहीन सी के निर्देशन में कार्रवाई करते हुए 
सीएसटी टीम ने एक अवैध पिस्टल बरामद की 
है। मामले में एक आरोपी को गिरफ्तार किया गया 
है, जिससे पूछताछ जारी है। कमिश्नरेट स्पेशल 
टीम के प्रभारी एसआई मेहराज तंवर के नेतृत्व में 
टीम को अवैध हथियारों की तस्करी और मूवमेंट 
को लेकर गोपनीय सूचना मिली थी। सूचना के 

आधार पर पुलिस ने घेराबंदी कर चिराग सिंह 
(23) पुत्र हुक्म सिंह, निवासी सेक्टर-3, थाना 
कुड़ी भगतासनी, जोधपुर को हिरासत में लिया।

पुलिस पूछताछ के दौरान आरोपी चिराग 
सिंह की निशानदेही पर विवेक विहार आवासीय 
योजना के पास डामर रोड के निकट झाड़ियों 
में छिपाकर रखी गई एक अवैध पिस्टल को 
बरामद किया गया। बरामद किए गए अवैध 
हथियार की खरीद फरोख्त और इसके संभावित 
खरीदारों के बारे में पता लगाने के लिए पुलिस 
अब आरोपी से पूछताछ कर रही है। इसके लिए 
आरोपी को विवेक विहार थाना पुलिस को सुपुर्द 
किया गया है।

जूम न्यूज }सीकर

सीकर में हर्ष फायरिंग से जुड़ा एक वीडियो 
सोशल मीडिया पर सामने आया है। वीडियो 
में विंटेज गाड़ी में खड़े होकर एक युवक हर्ष 
फायरिंग करते हुए नजर आ रहा है। अब 
इस वीडियो के आधार पर पुलिस जांच कर 
रही है। वायरल वीडियो सीकर के नेछवा 
थाना इलाके में मंगलूणा गांव का बताया जा 
रहा है। जहां पर एक बारात में विटेज गाड़ी 
में सवार युवक के द्वारा हवा में फायरिंग 
की जा रही है। फायरिंग करने वाला युवक 
विदेश का है। स्थानीय लोगों के अनुसार 
युवक सऊदी अरब का रहने वाला है। गांव 
में शादी थी जिसमें ये युवक आया था।

मामले में नेछवा थाना SHO रमेश चंद 
मीणा का कहना है कि हर्ष फायरिंग से जुड़ा 
एक वीडियो सामने आया है। इसके संबंध 
में अभी जांच की जा रही है। स्थानीय लोगों 
के अनुसार- गांव के मूल निवासी खुशी 
मोहम्मद की बारात थी। खुशी मोहम्मद का 
भाई विदेश में कारोबार करता है। ऐसे में 
उसकी युवक से दोस्ती थी और युवक यहां 
शादी में आया था।

शादी में हर्ष फायरिंग; विदेशी युवक ने 
विंटेज गाड़ी में खड़े होकर किया फायर
सीकर की घटना: वीडियो के आधार पर जांच कर रही पुलिस

जूम न्यूज }उदयपुर

उदयपुर में नगर निगम का नया 
भाजपा बोर्ड बनने के करीब एक 
महीने बाद ही पार्टी की अंदरूनी 
गुटबाजी सबके सामने आ गई 
है। यह विवाद शोभागपुरा और 
यूनिवर्सिटी रोड के बीच बने एक 
चौराहे पर नए टावर के नामकरण 
और उसके लोकार्पण को लेकर 
है। इस मामले में उदयपुर शहर 
विधायक ताराचंद जैन और महापौर 
पारस सिंघवी आमने-सामने हो गए 
हैं। दो दिन तक चली बयानबाजी 
के बाद अब नाराज शहर विधायक 
जैन ने मुख्यमंत्री भजनलाल शर्मा 
को पत्र लिखकर पूरे मामले की 
शिकायत की है। विधायक ताराचंद 
जैन का कहना है कि यह चौराहा 
उनके शहरी क्षेत्र में आता है और 
विकास कार्य उनके प्रयासों से हुए। 

फिर भी उन्हें बुलाए बिना और बिना 
अनुमति के उद्घाटन कर दिया गया।

वहीं मेयर पारस सिंघवी का 
कहना है कि उन्हें खुद आखिरी 
समय पर कार्यक्रम की जानकारी 
मिली थी और वे सहज भाव से 
वहां चले गए, उनके मन में किसी 
को दरकिनार करने की मंशा नहीं 
थी। उधर, इस पूरे विवाद के पीछे 
ग्रामीण विधायक फूलसिंह मीणा की 
भी भूमिका भी अहम मानी जा रही 
है, लेकिन हमेशा की तरह उन्होंने 
इस बार भी मामले पर चुप्पी साध 
रखी है। दरअसल, बीते रविवार 
(18 अक्टूबर) की शाम को 
महापौर पारस सिंघवी और उदयपुर 
ग्रामीण विधायक फूलसिंह मीणा ने 
इस चौराहे पर बने टावर का उद्घाटन 
कर दिया। इस कार्यक्रम की शहर 
विधायक ताराचंद जैन को कोई 
सूचना नहीं दी गई। विवाद की सबसे 

बड़ी वजह टावर का नाम है। जिस 
चौराहे और टावर का नाम राष्ट्रीय 
स्वयंसेवक संघ (आरएसएस) 
के दूसरे सरसंघचालक माधव 
सदाशिव गोलवलकर (गुरुजी) के 
नाम पर तय होने का दावा किया 
जा रहा था, उसका लोकार्पण 
आर्किटेक्ट्स टावर के नाम से कर 
दिया गया। अपने ही क्षेत्र में खुद 
को दरकिनार किए जाने से विधायक 
जैन नाराज हैं।

शहर विधायक ताराचंद जैन 
ने 21 अक्टूबर को मुख्यमंत्री 
भजनलाल शर्मा को पत्र भेजा 
है। उन्होंने पत्र में लिखा कि 
शोभागपुरा चौराहा शहर का सबसे 
व्यस्त चौराहा है। उदयपुर विकास 
प्राधिकरण (यूडीए) के जरिए उनके 
क्षेत्र में 50 से 60 काम पूरे किए गए 
हैं और 31 मार्च तक इन चौराहों 
का काम पूरा करने का लक्ष्य रखा 
गया है। विधायक ने पत्र में 5 प्रमुख 

बिंदु उठाए हैं। इस चौराहे का नाम 
परम पूज्य गोलवलकर चौराहा मार्ग 
रखने और आदमकद प्रतिमा लगाने 
का प्रस्ताव 11 दिसंबर 2017 को 
नगर निगम की कमेटी ने पास किया 
था। वहीं 5 जून 2018 को ठाकुर 
अमरचंद बड़वा स्मृति संस्थान की 
मांग पर यूडीए की बैठक में इसका 
नाम विख्यात प्रधानमंत्री ठाकुर 
अमरचंद बड़वा के नाम पर करने 
का निर्णय हुआ था। 18 अक्टूबर 
को उनकी गैर-मौजूदगी में महापौर 
और ग्रामीण विधायक ने आनन-
फानन में इसका उद्घाटन कर दिया। 
इस दौरान न तो यूडीए के अधिकारी 
मौजूद थे और न ही पार्टी के लोग। 
वर्तमान में संघ शताब्दी वर्ष चल 
रहा है, ऐसे में शहरवासियों की 
मांग है कि इस चौराहे का नाम डॉ. 
हेडगेवार, गुरु गोलवलकर, भारत 
माता या ठाकुर अमरचंद बड़वा 

में से किसी एक के नाम पर रखा 
जाए। विधायक ने सवाल उठाया कि 
चौराहे के रख-रखाव के लिए दी गई 
आर्किटेक्ट कमेटी को न तो इसका 
मालिकाना हक दिया गया है और 
न ही लीज पर दिया गया है। क्या 
उद्घाटन के लिए यूडीए से अनुमति 
ली गई थी? यदि स्वीकृति नहीं ली 
गई तो उचित कार्रवाई की जाए। इस 
चौराहे को शहर विधानसभा में नहीं 
होना बताया जा रहा है, जबकि यह 
99 प्रतिशत शहरी क्षेत्र में है। केवल 
पूर्व दिशा में 3 फुट 3 नाली हिस्सा 
ग्रामीण विधानसभा की भुवाणा 
सीमा में आता है।

विधायक ने लिखा कि एक 
सप्ताह पहले ही निरीक्षण के दौरान 
उन्होंने यहां लगे हल्के पत्थरों को 
हटाने के निर्देश यूडीए के इंजीनियर 
को दिए थे। अभी चौराहे का काम 
भी अधूरा है।

उदयपुर: निगम बोर्ड बनने के एक माह में विधायक-मेयर आमने-सामने

जूम न्यूज }आसपुर

जिला परिषद बनकोड़ा वार्ड 33 
से भाजपा प्रत्याशी अनु राठौड़ ने 
भारतीय आदिवासी पार्टी (BAP) 
के प्रदेशाध्यक्ष दिग्विजय सिंह पर 
फोन पर धमकी देने और अभद्र 
भाषा का इस्तेमाल करने का 
आरोप लगाया है। अनु के अनुसार, 
दिग्विजय ने अपने पिता के फोन 
को लाउडस्पीकर पर रखवाकर 
उनके सामने कथित तौर पर धमकी 
दी। मामले को लेकर भाजपा 
कार्यकर्ताओं में नाराजगी है। वहीं, 
दिग्विजय सिंह ने इन आरोपों को 
झूठा बताया है।

अनु राठौड़ के मुताबिक, वह 
अपने कार्यकर्ताओं के साथ चुनाव 
प्रचार के लिए करेलिया कस्बे में गई 
थीं। वहां एक शिव मंदिर में बैठक 
चल रही थी, जिसमें भाजपा के 
कई कार्यकर्ता मौजूद थे। बैठक में 

दिग्विजय सिंह के पिता भी शामिल 
थे। इसी दौरान दिग्विजय सिंह का 
फोन उनके पिता के पास आया। 
अनु का आरोप है कि दिग्विजय ने 
अपने पिता से फोन लाउडस्पीकर 
पर रखने को कहा। इसके बाद 
उन्होंने फोन पर अनु को धमकी 
दी और अभद्र भाषा का इस्तेमाल 
किया।
कॉल रिकॉर्ड करने की 
कोशिश पर जताई आपत्ति
अनु राठौड़ ने बताया कि जब 
उन्होंने फोन कॉल रिकॉर्ड करने 

की कोशिश की, तो दिग्विजय 
सिंह के पिता ने ऐसा करने 
से मना कर दिया। करेलिया 
दिग्विजय सिंह का पैतृक गांव है। 
घटना की जानकारी सामने आने 
के बाद भाजपा कार्यकर्ताओं में 
नाराजगी देखी जा रही है।

दूसरी ओर, BAP प्रदेशाध्यक्ष 
दिग्विजय सिंह ने अनु राठौड़  
की ओर से लगाए गए  
आरोपों को झूठा बताया है। 
उन्होंने कहा कि वह चुनाव में 
व्यस्त हैं। वहीं, अनु राठौड़ का 
कहना है कि फोन पर उनसे 
व्यक्तिगत रूप से घूंघट और 
महिला होने को लेकर भी बातें 
कही गईं। उन्होंने बताया कि 
वह इस मामले में आज पुलिस 
अधीक्षक (SP) को रिपोर्ट दे रही 
हैं। अब पुलिस में शिकायत दिए 
जाने के बाद मामले में आगे की 
कार्रवाई पर नजर रहेगी।

भाजपा प्रत्याशी ने बीएपी प्रदेशाध्यक्ष 
पर लगाया धमकाने का आरोप

